
ᐊᖏᔪᖅᑳᑉ ᐅᖃᐅᓯᖏᑦ 
ᑐᖓᓱᖏᑦᓯ . ᐅᐱᒍᓱᒃᐳᖓ ᐊᑐᐃᓐᓇᕈᐃᑎᒃᓯᓕᕐᒥᒐᒪ ᐸᐅᒃᑑᑎᒃᑯᑦ ᐊᕐᕋᒍᑕᒫᕐᓯᐅᑎᖓᓐᓂᒃ 

ᐅᓂᒃᑳᓕᐊᖑᓯᒪᔪᓂᒃ 2019 -2020ᒥ. ᑖᓐᓇ ᐊᕐᕌᒎᓚᐅᕐᑐᖅ ᐱᒻᒪᕆᐅᑎᖃᓚᐅᕐᐳᖅ 

ᐊᑦᔨᒌᖏᑦᑐᓂᒃ ᐊᒻᒪ ᑕᒪᓐᓇ ᓇᓗᓇᐃᕐᓯᕗᖅ ᑎᒥᕗᑦ ᒪᑭᑕᑦᓯᐊᕐᒪᑦ  36ᖓᓐᓂ ᐊᕐᕋᒍᒋᓕᕐᑕᑎᓐᓂ. 

ᐊᕐᕌᓂ ᐊᖏᔪᖅᑳᖑᓯᒪᓕᕐᑎᓪᓗᖓ ᐱᔭᒃᓴᖃᒻᒪᕆᓚᐅᕐᐳᖓ, ᑭᓯᐊᓂᓕ ᐅᓂᒃᑲᐅᓯᖃᓐᓂᐊᐳᖓ 

ᐱᒻᒪᕆᐅᓯᒪᔪᓂᑦ ᐱᓕᕆᓚᐅᕐᑕᑎᓐᓂᒃ ᑕᑦᕙᓂ ᐊᕐᕌᒍᒋᓚᐅᕐᑐᑎᓐᓂ. 

ᐅᓂᒃᑲᐅᓯᕆᓂᐊᕐᑕᒃᑲᓕ ᓇᓗᓇᐃᕐᓯᕗᑦ ᐊᑦᔨᒌᖏᑦᑐᓂᒃ ᐱᓕᕆᓚᐅᕐᑕᑎᓐᓂᒃ ᐊᒻᒪ 

ᓇᓪᓕᐊᓐᓂᑐᐃᓐᓇᖅ ᐱᒻᒪᕆᐅᑎᓂᕐᓴᐅᖏᓚᑦ ᐱᒪᕆᐅᔪᒻᒪᑕ ᐃᓘᓐᓇᑎᒃ. ᑖᒃᑯᐊ ᐅᓂᒃᑳᑦ 

ᑐᑭᓯᓇᕐᑎᒃᓯᒋᐊᑲᓂᕐᐳᑦ ᐱᔭᒃᓴᖃᒻᒪᕆᓚᐅᕋᑦᑕ ᐊᕐᕌᒎᔪᒥ ᐊᑐᓚᐅᕐᑕᑎᓐᓂ. 

ᐸᐅᒃᑑᑎᒃᑯᑦ ᐱᒋᐊᓚᐅᕐᓯᒪᖕᒪᑕᓂᑦ ᑭᓇᐅᔭᑭᑦᓴᐃᓐᓇᖃᑦᑕᕐᓯᒪᖕᒪᑕ ᐊᑐᐃᓐᓇᖃᐃᓐᓇᕋᑎᓪᓗ. ᑭᖑᓂᒃᑎᓐᓂ 

ᓇᓪᓕᐊᖑᒐᓗᐊᕐᐸᑦ ᑕ ᒐᕙᒪᐅᓕᕐᑐᑦ ᐊᒻᒪ ᓯᕗᓪᓕᐅᑎᑕᖏᑦ ᐸᐅᒃᑑᑎᑯᑦᓕ ᐱᔭᕆᐊᑐᔪᒃᑰᖃᑦᑕᕐᓂᖂᕗᑦ 

ᑭᓇᐅᔭᑭᑦᓴᓂᕐᒥᑦ ᑲᔪᓯᑦᔪᑎᖃᓪᓗᐊᕋᑎᒃ ᑲᒪᒐᓱᐊᕐᓂᕐᒧᑦ ᐊᑲᐅᖏᓕᐅᕈᑕᐅᔪᓂᒃ ᐃᓄᐃᑦ ᐊᕐᓇᖏᓐᓄᑦ. 

2019ᒥᓕ ᐊᕐᕋᒍ ᐊᐃᑉᐱᓕᖅᑯᖅ ᑐᑭᒧᐊᑦᔪᑎᖃᕐᓱᑕ ᐊᖏᖃᑎᒌᑦᔪᑎᒥᑦ ᒐᕙᒪᑐᖃᒃᑯᓐᓂᒃ 

ᓄᓇᖃᖅᑳᕐᓯᒪᔪᓕᕆᔨᒃᑯᖏᓐᓂᒃ ᐊᒻᒪ ᐅᑭᐅᑕᕐᑐᒥᐅᑕᓕᕆᔨᒃᑯᖏᓐᓂᒃ (CIRNAC). ᑖᓐᓇ ᐊᖏᖃᑎᒋᑦᔪᑎ 

ᐸᐅᒃᑑᑎᒃᑯᓐᓄᑦ ᐊᑐᐃᓐᓇᕈᑎᒃᓯᓯᒪᕗᖅ ᑭᓇᐅᔭᖃᑦᓯᐊᓂᕐᒥᒃ ᑲᔪᓯᐅᒪᑦᔪᑎᒃᓴᓂᒃ ᐱᕙᓕᐊᓂᕐᓴᐅᖁᓪᓗᑕ 

ᐃᑲᔪᕐᑕᐅᖁᓪᓗᒋᑦ ᐃᓄᐃᑦ ᐊᕐᓇᐃᑦ. 

ᑖᓐᓇ ᐊᖏᖃᑎᒋᑦᔪᑎ ᐱᕕᖃᕐᑎᒃᓯᓯᒪᓕᕐᐳᖅ ᐱᓇᓱᐊᖃᑎᒋᓯᐊᓂᕐᓴᐅᓂᕐᒥᑦ ᒐᕙᒪᑐᖃᒃᑯᓐᓂᑦ ᓴᖅᑮᑦᔪᑕᐅᓯᒪᓪᓗᓂ 

ᐱᓇᓱᐊᖃᑎᒌᑦᑎᐅᔪᓂᒃ ᐃᑲᔪᕐᓯᕐᕙᓪᓕᕐᑐᓂᒃ ᑖᒃᑯᓂᖓ ᑎᓴᒪᐅᔪᓂᒃ ᐊᓐᓂᐊᕐᑕᐃᓕᒪᔪᓕᕆᓂᕐᒧᑦ ᐊᒻᒪ ᖃᓄᐃᖏᑦᓯᐊᓂᕐᒧᑦ, 

ᐊᓐᓂᕐᑎᑕᐅᑦᑕᐃᓕᒪᑎᑦᓯᓂᕐᒧᑦ ᐊᒻᒪ ᐱᑦᓯᐊᖏᑦᑕᐅᑕᐃᓕᑎᑦᓯᓂᕐᒧᑦ, ᐊᔪᕐᓴᖏᕙᓕᐊᑎᒃᓯᓂᕐᒧᑦ ᐊᒻᒪ ᐃᓄᒃᓄᑦ 

ᑐᕌᖓᓪᓗᐊᑕᕐᑐᓂᒃ ᐊᕐᓇᓄᑦ ᖃᐅᔨᓴᕐᓂᕐᒧᑦ. 

ᐊᕐᕋᒍᒋᓚᐅᕐᑕᑎᓐᓂᒃ ᐱᕕᖃᕈᓐᓇᓂᕐᑎᒍᑦ ᑲᔪᓯᒐᓱᐊᖃᑦᑕᕐᓯᒪᕗᒍᑦ ᖃᓄᖅ ᐃᓚᐅᑦᓯᐊᓂᕐᓴᐅᔪᓐᓇᕐᒪᖓᑦᑕ ᐊᒻᒪ 

ᐱᓕᕆᐊᒋᔪᓐᓇᕐᑕᑎᓐᓂᒃ ᐊᑦᑐᐊᓂᖃᕐᑐᓂᒃ ᒐᕙᒪᓄᑦ ᐊᒻᒪ ᐃᓚᐅᕕᒃᑎᓐᓄᑦ ᑎᒥᐅᔪᓄᑦ, ᓱᕐᓗ ᐃᓄᐃᑦ ᑕᐱᕇᑦ ᑲᓇᑕᒥ 

ᐸᐅᑑᑎᒃᑯᑦ ᑖᒃᑯᓇᓂ ᓂᕈᐊᕈᓐᓇᖏᒃᑲᓗᐊᕐᓱᑎᒃ ᐃᑦᓯᕙᐅᑕᖃᒻᒪᑕ ᑲᑎᒻᒪᔨᖏᓐᓂ. 

ᑎᓕᔭᐅᑦᔪᑎᒋᓯᒪᔭᕗᑦ ᐃᓄᐃᑦ ᐊᕐᓇᓄᑦ ᑎᒥᐅᓂᕐᒥᑦ ᖃᐅᔨᒪᕚᓪᓕᕐᑎᒃᓯᔨᐅᕗᒍᑦ ᐃᓄᐃᑦ ᐊᕐᓇᐃᑦ ᑭᖕᖑᒪᔭᖏᓐᓂᒃ, 

ᐅᑦᔨᕐᓱᕐᑎᒃᓯᔨᐅᑦᔪᑕᓗ ᓇᓕᒧᐊᒃᑎᑕᐅᑦᓴᐃᓐᓇᕆᐊᖃᓐᓂᖏᓐᓂᒃ ᐊᒻᒪ ᐃᓅᓯᕐᒧᑦ ᐱᕚᓪᓕᕈᑎᒃᓴᓂᒃ, 

ᑲᑦᓱᖓᐃᕐᑎᒃᓯᔨᐅᒋᐊᕐᓱᑕᓗ ᐃᓄᐃᑦ ᐊᕐᓇᐃᑦ ᐃᓚᐅᑦᓯᐊᕆᐊᖃᓐᓂᖏᓐᓂᒃ ᓄᓇᓕᖕᒥᓐᓂ, ᐊᕕᒃᑐᕐᓯᒪᐅᕐᕕᓐᓂ ᐊᒻᒪ 

ᑲᓇᑕᓕᒫᒥ. ᐃᓄᐃᑦ ᐊᕐᓇᐃᑦ ᑲᑐᑦᔨᑦᓯᐊᕐᓗᑎᒃ ᐋᖅᑭᕚᓪᓕᕈᓐᓇᕐᒪᑕ ᐃᓄᓕᒫᑦ ᐱᕙᓪᓕᕈᓐᓇᕐᓱᑎᔨᒡᓗ. 

ᑲᒪᒋᔭᒃᑎᓐᓂ ᐱᒻᒪᕆᐊᓗᒃᒥᔪᖅ ᐱᓇᓱᐊᖃᑎᖃᕐᐳᒍᑦ ᒐᕙᒪᑐᖃᒃᑯᓐᓂᒃ ᐊᒻᒪ ᐊᓯᖏᓐᓂᒃ ᓄᓇᖃᖅᑳᓯᒪᔪᓂᒃ ᑎᒥᐅᔪᓂᒃ 

ᐊᕿᑦᓱᐃᒐᓱᐊᕐᓂᕐᒥᒃ ᑲᓇᑕᓕᒫᒥ ᓯᕗᒧᐊᒃᔪᑎᒃᓯᓴᒥᒃ ᑲᒪᔪᑎᐅᒐᔭᕐᑐᓂᒃ ᐃᓱᒫᓗᑎᒋᔭᐅᔪᓄᑦ ᓇᓗᓇᐃᕐᑕᐅᓯᒪᔪᓄᑦ 

ᑭᖑᓪᓕᕐᐹᕐᓯᐅᑎᒥ ᐅᓂᒃᑳᓕᐊᕆᔭᐅᓚᐅᕐᑐᓄᑦ ᑲᓇᑕᒥ ᑭᓪᓕᓯᓂᐊᕐᑐᖃᕐᑎᓪᓗᒍ ᑐᖁᑕᐅᓯᒪᔪᑦ ᐊᒻᒪ ᑭᖕᖑᕐᑕᐅᓯᒪᔪᑦ 

ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ. 

ᐱᓇᓱᐊᖃᑎᖃᑦᓯᐊᕆᐊᖃᕐᐳᒍᑦ ᒐᕙᒪᑐᖃᒃᑯᓐᓂᒃ ᐊᖅᑭᑦᓱᐃᖃᑎᒋᓗᒋᑦ ᓇᓗᓇᖏᑦᓯᐊᑐᓂᒃ ᐊᒻᒪ ᐊᑑᑎᖃᑦᓯᐊᕐᑐᓂᒃ 

ᐊᑐᐊᒐᑦᓴᓂᒃ ᑕᒪᓐᓇ ᐅᖁᒪᐃᑦᑐᒻᒪᕆᐊᓗᒃ ᖃᓄᕐᑑᕈᑕᐅᑦᓯᐊᖁᓪᓗᖑ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ 

ᐃᓄᔪᓐᓇᖁᓪᓗᒋᑦ ᐊᓐᓂᑎᕐᑕᐅᖃᑦᑕᖏᑦᓗᑎᒃ ᐊᒻᒪ ᐱᑲᒻᒪᒃᑕᐅᖃᑦᑕᖏᓪᓗᑎᒡᓗ. 

 | ᐸᐅᒃᑑᑎᑦ ᐊᕐᓇᐃᑦ ᑲᓇᑕᒥ1



ᑕᐃᒪᐃᒻᒪᑦ ᐸᐅᒃᑑᑎᒃᑯᑦ ᑐᓂᓯᓯᒪᓕᕐᐳᑦ ᑐᒃᓯᕋᐅᑎᓂᒃ ᒐᕙᒪᑐᖃᒃᑯᓐᓄᑦ $20ᒥᓕᔭᓐᑖᓚᓂᒃ ᓴᓇᑦᔪᑎᐅᒐᔭᕐᑐᓂᒃ 

ᓇᔪᒐᕐᓂᒃ ᐃᓄᐃᑦ ᐊᕐᓇᖏᓐᓄᑦ ᐊᒻᒪ ᕿᑐᖓᖏᓐᓄᑦ ᕿᒫᓯᒪᔪᓄᑦ ᐊᓐᓂᑎᕐᑕᐅᓂᕐᒥᑦ. ᓇᔪᒐᔭᑕᖃᖏᓐᓂᖅ ᐱᑦᔪᑎᒋᓪᓗᒍ 

ᐊᑲᐅᖏᓕᐅᕈᑕᐅᒻᒪᕆᑉᐳᖅ ᐅᑭᐅᕐᑕᕐᑐᒥ ᐊᒥᓲᓗᐊᕐᑐᑦ ᐊᕐᓇᐃᑦ ᐊᒻᒪ ᓱᕈᓰᑦ ᐊᑦᑕᓇᕐᑐᒥᖏᓐᓇᕐᒪᑕ. 

ᔭᓐᓄᐊᕆ 27ᒥ ᓯᕗᓂᐊᒍ ᑲᑎᒻᒪᓚᐅᕐᑎᓐᓇᒋᑦ ᐃᓕᖅᑯᓯᑐᖃᒃᑯᑦ ᑐᓴᐅᒪᓗᑎᒃ ᓇᓗᓇᐃᕐᓯᔪᓐᓇᕐᓗᑎᒃ ᐊᒻᒪ ᐊᖏᕐᓯᒪᔪᓐᓇᕐᓗᑎᒃ 

ᑲᑎᒻᒪᓚᐅᕐᓯᒪᖕᒪᑕ ᓄᓇᖃᖅᑳᓯᒪᔪᑦ ᐊᕐᓇᐃᑦ ᐊᓐᓂᐊᕐᑕᐃᓕᒪᔪᓕᕆᔩᑦ, ᑯᕕᐊᓱᓚᐅᕐᐳᖓ ᑲᑎᒻᒪᖃᑕᐅᔪᓐᓇᓚᐅᕋᒪ ᐃᓄᐃᑦ 

ᐃᒻᒥᒃᑯᑦ ᑲᑎᑎᓪᓗᒋᑦ , ᑲᑎᑎᓚᐅᕋᑦᑎᒍ ᑎᓴᒪᐅᔪᕐᑐᑦ ᖃᐅᔨᒪᓗᐊᑕᕐᑏᑦ ᐃᓄᐃᑦ ᓄᓇᖓᑦᓃᖔᕐᓯᒪᔪᑦ. 

ᐅᖃᐅᓯᖃᓚᐅᕐᓯᒪᔪᑦ ᓄᐊᑕᒥᓂᕐᓂᒃ ᑐᑭᓯᕚᓕᕈᑎᒃᓴᓂᒃ ᐊᒻᒪ ᑐᑭᓯᒋᐊᕕᐅᓯᒪᔪᓂᒃ ᑲᒪᒋᔭᐅᓚᐅᕐᑐᑦ ᐸᐅᒃᑑᑎᒃᑯᓐᓄᑦ 

ᐃᓄᐃᑦ ᐊᕐᓇᐃᑦ ᖃᓄᖅ ᐃᓱᒪᖕᒪᖔᑕ ᓄᓕᐊᕐᓂᒃᑯᑦ ᑲᓄᐃᖏᑦᓯᐊᕆᐊᖃᓐᓂᕐᒥᑦ, ᓇᑦᔨᓕᕐᑕᐃᒪᓕᕆᓂᕐᒥᑦ, ᓇᑦᔨᓕᕋᓱᐊᕈᑏᑦ, 

ᑐᐊᕕᕐᓇᑐᒃᑯᒃ ᓇᑦᔨᓕᕐᑕᐃᑦᔪᑏᑦ, ᓇᑦᔨᐊᖏᕐᑕᐅᓂᖅ ᐊᑦᑕᓇᕐᑐᒦᑦᑐᖃᕐᑎᓪᓗᒍ, ᓇᑦᔨᔪᖃᕐᑎᓪᒍ ᐊᒻᒪ ᐃᕐᓂᔪᖃᓚᐅᕐᑎᓪᓗᒍ 

ᐃᑲᔪᕐᑕᐅᒋᐊᖃᓐᓂᖏᑦ, ᐃᕐᓂᓂᖅ, ᐃᕐᓂᓚᐅᕐᑐᖃᕐᑎᓪᓗᒍ ᐊᑐᕐᑕᐅᔪᓐᓇᕐᑐᑦ, ᓇᑦᔨᒍᓐᓇᐃᓕᑎᑕᐅᓂᖅ ᐊᒻᒪ ᖃᓄᖅ 

ᐅᓐᓂᓗᒃᑐᖃᕈᓐᓇᕐᒪᖓᑦ. 

ᐊᑐᓕᕐᑕᐅᖁᔭᐅᔪᑦ ᐊᒻᒪ ᓯᕗᓪᓕᐅᑦᔭᐅᖁᔭᐅᔪᑦ ᑐᑭᒧᐊᑦᑎᑕᐅᓕᓚᐅᖅᑯᑦ ᐊᓚᐃᑦ ᐊᒻᒪ ᐃᓄᐃᑦ 

ᐊᓐᓂᐊᑕᐃᓕᒪᔪᓕᕆᔨᖏᓐᓄᑦ ᑲᑎᒻᒪᑎᓪᓗᒋ ᓇᑦᔨᓕᕆᓂᕐᒧᑦ ᑲᓄᐃᖏᑦᓯᐊᕆᖃᓐᓂᕐᒧᑦ ᑲᑎᒻᒪᑎᓪᓗᒋ ᔭᓐᓂᐊᕆ 28ᒥᑦ 29ᒧᑦ. 

ᑕᒪᒃᑯᐊ ᑲᑎᒻᒪᓃᑦ ᓇᓗᓇᐃᕐᓯᕗᑦ ᑲᒪᖃᑦᑕᕋᑦᑕ ᐱᒻᒪᕆᐅᔪᓂᒃ ᐃᓚᒋᔭᐅᑦᓱᑕ ᐊᑦᔨᒌᖏᑦᑐᓂᒃ ᑲᒪᔪᖃᕐᑎᓪᓗᒍ 

ᑲᔪᓯᐅᒪᐃᓐᓇᖁᓪᓗᑕᓗ ᐱᔪᓐᓇᐅᑎᒋᔭᐅᔪᑦ ᐊᒻᒪ ᓯᕗᓪᓕᐅᑦᔭᐅᒋᐊᓖᑦ ᑐᕌᖓᔪᑦ ᐃᓄᐃᑦ ᐊᕐᓇᖏᓐᓄᑦ 

ᑲᔪᓯᑎᑕᐅᒋᐊᖃᓐᓂᖏᓐᓂᒃ. 

ᕕᕗᐊᕆ 2020ᒥ, ᑐᑭᓯᕙᓕᐊᓕᓚᐅᕋᑦᑕ ᐱᕙᓪᓕᐊᓂᖓᓂᒃ ᓄᕙᓐᓇᕐᔪᐊᑉ ᓯᓚᕐᔪᐊᒥ ᐊᓐᓂᐊᓕᕈᑕᐅᕙᓕᐊᔪᐊᓗᑎᓪᓗᒍ. 

ᒫᑦᓯᐅᑎᓪᓗᒍ ᓇᒥᓕᒫᖅ ᒪᑐᕙᓕᐊᓕᕐᑎᓪᓗᒋᑦ ᐋᑐᒑᒥ ᐊᓪᓚᕕᒃᐳᑦ ᒪᑐᒃᑕᐅᑎᒋᓚᐅᕐᒥᔭᕗᑦ ᐊᒻᒪ ᑐᑭᒧᐊᒃᑎᒃᓯᓗᑕᓗ 

ᐃᖅᑲᓇᐃᔭᕐᑎᕗᑦ ᐊᑦᑕᓇᕐᑐᒦᖏᑦᓗᑎᒃ ᐃᖅᑲᓇᐃᕈᓐᓇᖁᓪᓗᒋᑦ ᐊᖏᕐᕋᒥᓐᓂ. 

ᑲᒪᒋᓗᐊᑕᕐᑕᕗᑦ ᓄᖅᑲᐅᒪᑎᓐᓇᒋᑦ ᐸᐅᒃᑑᑎᒃᑯᑦ ᐃᖅᑲᓇᐃᔭᕐᑎᒃᓯᐊᕚᓗᖏᑦ ᐊᒻᒪ ᑲᑎᒻᒪᔨᖏᑦ ᑲᒪᓯᒋᐊᓚᐅᕐᐳᑦ ᖃᓄᖅ 

ᐱᓇᓱᐊᖃᑎᖃᕈᓐᓇᕐᒪᒑᒻᒥᒃ ᒐᕙᒪᒃᑯᓐᓂ ᑲᒪᔨᐅᓗᐊᑕᕐᑐᓂᒃ ᐱᑦᔪᑎᒋᓪᓗᒍ ᐃᓄᐃᑦ ᐊᕐᓇᐃᑦ ᐃᓄᐃᑦ ᓄᓇᖓᑦᓂᑦᑐᑦ ᐊᒻᒪ 

ᖃᓪᓗᓈᓂᑦᑐᑦ ᐊᑐᐃᓐᓇᕕᐅᑦᓯᐊᕈᓐᓇᖁᓪᓗᒋᑦ ᐊᑑᑎᖃᒻᒪᕆᑦᑐᓂᒃ ᐃᑲᔫᑎᐅᔪᓂᒃ ᐊᑐᐃᓐᓇᕈᕐᑎᑕᐅᓯᒪᔪᓂᒃ. 

ᓇᓗᓇᕋᓗᐊᕐᑎᓗᒍ ᖃᓄᖅ ᐊᑦᑐᐃᑲᒻᒪᑦᓯᒪᓂᐊᕐᒪᖔᑦ ᓄᕙᓐᓇᕐᔪᐊᖅ ᐃᓄᐃᑦ ᐊᕐᓇᐃᑦ ᖃᐅᔨᒪᒋᐊᖃᕐᐳᑦ ᐸᐅᒃ  

ᑑᑎᒃᑯᑦ ᑐᑭᓯᐅᒪᑦᓯᐊᕐᒪᑕ ᑕᒪᑦᓱᒥᖓ ᓄᕙᓐᓇᕐᔪᐊᕌᓗᔪᒥᒃ ᐊᒻᒪ ᐃᓕᒃᓯᓐᓂᒃ ᐅᑦᔨᕆᔭᐅᑎᒃᓯᖃᑦᑕᓂᐊᕐᐳᑦ  

ᐃᓄᐃᑦ ᐊᕐᓇᐃᑦ ᐊᑐᐃᓐᓇᕕᐅᖁᓪᓗᒋᑦ ᐃᑲᔫᑎᒃᓴᓂᒃ ᑕᒪᓐᓇ ᐅᖁᒪᐃᑦᑐᐊᓗᒃ ᐊᓂᒍᕋᓱᐊᕐᓂᖓᓂ. 

ᑕᐃᒪᐃᒻᒪᑦ ᑲᕆᓴᐅᔭᒃᑯᑦ ᐊᓚᒃᑲᐃᓯᒪᕗᒍᑦ ᑐᑭᓯᐅᒪᑦᔪᑎᒃᓴᓂᒃ ᓄᕙᓐᓇᕐᔪᐊ  

19 ᐱᑦᔪᑎᒋᓪᓗᒍ ᑭᓇᑐᐃᓇᖅ ᑐᑭᓯᐅᒪᑦᔪᑎᑦᓴᖃᖁᓪᓗᒍ ᐃᓄᑑᒐᓗᐊᕈᓂ,  

ᐃᓚᒌᑦᑐᓄᑦᓗ, ᓇᒻᒥᓂᖃᐅᕐᑐᓄᑦᓗ ᐊᒻᒪ ᓄᓇᓕᐅᔪᓄᑦ. 

ᐅᐱᒋᓯᒪᐃᓐᓇᓲᕆᒐᒃᑭᑦ ᐃᖅᑲᓇᐃᔭᕐᑎᕗᑦ ᑲᑎᒻᒪᔩᑦᓗ ᑭᓯᐊᓂᓕ 

ᐊᕐᕌᒎᓚᐅᕐᑐᒥ ᐱᓕᕆᑦᓯᐊᕐᓂᐊᓗᖏᑦ ᐊᒻᒪ ᑲᑦᓱᖓᐃᓯᐊᕐᓯᒪᓂᐊᓗᖏᑦ 

ᐃᓱᖏᕐᓱᕐᓯᐊᓚᐅᕐᒪᑕ. ᑕᒪᓐᓇ ᐅᐱᓐᓇᕐᑐᑦ ᑎᒥᐅᓕᕐᑎᓗᑕ  

36ᓂᒃ ᐊᕐᕌᒍᓂᒃ, 

ᕇᐱᑲ ᑲᓪᓗ  

ᐊᖏᔪᖅᑳᖅ 

ᐱᑦᔪᑎᒋᔭᕗᑦ ᐊᒻᒪ ᐱᓇᓱᐊᒐᕆᔭᕗᑦ
ᐸᐅᒃᑑᑎᑦ ᑲᓇᑕᒥ ᑮᓇᐅᔭᓕᐅᕋᓱᐊᕋᑎᒃ ᑎᒥᐅᕗᑦ ᑭᒐᕐᑐᐃᔪᑦ  
ᐃᓗᓐᓇᖏᓐᓂᒃ ᐃᓄᐃᑦ ᐊᕐᓇᖏᓐᓂᒃ ᑲᓇᑕᒥ.

ᐱᑦᔪᑎᒋᔭᕗᑦ ᐅᑦᔨᕆᔭᐅᓯᐊᖁᓪᓗᒋᑦ ᐃᓄᐃᑦ ᐊᕐᓇᐃᑦ ᑭᖕᖒᒪᔭᖏᑦ ᐊᒻᒪ 
ᑲᑦᓱᖓᐃᕐᓯᒪᖁᓪᓗᒋᑦ ᐱᓇᓱᐊᖃᑕᐅᓗᑎᒃ ᓄᓇᓕᖕᒥᓐᓂ ᐊ ᕕᒃᑐᕐᓯᒪᐅᑐᓂ  
ᐊᒻᒪ ᑲᓇᑕᓕᒫᒥ ᐱᑦᔪᑎᒋᓪᓗᒋᑦ ᐃᓅᓯᓕᕆᓂᕐᒨᖓᔪᑦ ᐃᓕᖅᑯᓯᓕᕆᓂᕐᒨᖓᔪᑦ  
ᐊᒻᒪ ᑭᓇᐅᔭᓕᐅᕐᓂᒃᑯᑦ ᐱᕚᓪᓕᖁᓪᓗᒋᑦ .

ᐱᓕᕆᐊᕗᑦ ᑐᑭᒧᐊᑎᑕᐅᕗᑦ ᐱᓇᓱᐊᒐᕐᑎᒍᑦ ᐅᖁᓄᖓ:

•	 ᐅᑦᔨᕆᔭᐅᓯᐊᖁᓪᓗᒋᑦ ᐱᔪᓐᓇᐅᑎᖏᑦ ᐃᓄᐃᑦ ᐊᕐᓇᐃᑦ ᐊᒻᒪ ᓱᕈᓰᑦ

• ᐃᓄᐃᑦ ᐊᕐᓇᐃᑦ ᑲᓇᑕᒥ ᑭᒡᒐᕐᑐᕐᓗᒋᑦ ᑐᓴᐅᒪᔭᐅᑦᓯᐊᖁᓪᓗᒋᑦ

• �ᐃᓅᓯᓕᕆᓂᕐᒧᑦ , ᑭᓇᐅᔭᓕᐅᕋᓱᐊᕐᓂᕐᒧᑦ ᒐᕙᒪᓕᕆᓂᕐᒧᑦ 
ᐱᕕᖃᓯᐊᓂᕐᓴᐅᓕᖁᓪᓗᒋᑦ ᐃᓄᐃᑦ ᐊᕐᓇᖏᑦ

• �ᓈᒻᒪᓂᕐᓴᐅᓕᖁᓪᓗᒋᑦ ᑭᓇᑐᐃᓐᓇᐅᑉ ᐃᓚᒋᑦᓗ ᓄᓇᓕᖕᒥᐅᑦᓗ 
ᐊᓐᓂᐊᑦᑕᐃᓕᒪᒋᐊᖃᖏᓐᓂᖏᑦ ᑐᓴᐅᒪᑎᒃᓯᓂᒃᑯᑦ ᐊᒻᒪ ᐱᓇᓱᐊᒐᕐᑎᒍᑦᓗ

• �ᐃᓄᐃᑦ ᐊᕐᓇᐃᑦ ᐱᕙᓪᓕᐊᖁᓗᒋᑦ ᐃᓚᒋᔭᐅᑦᓯᐊᕆᐊᖃᓐᓂᖏᑦ ᓇᒥᑐᐃᓐᓇᖅ

• �ᐃᓄᐃᑦ ᐊᕐᓇᐃᑦ ᐃᓱᒪᒋᔭᖏᑦ ᓇᓕᒧᒌᑦᑎᑕᐅᑦᓯᐊᖃᑦᑕᖁᓪᒋᑦ  
ᓇᓪᓕᐊᓂᑐᐃᓐᓇ ᒐᕙᒪᐅᔪᓂ ᐊᒻᒪ ᑎᒥᐅᔪᓂ

• �ᐊᔭᐅᕐᓗᒋᑦ ᐃᓄᐃᑦ ᐊᕐᓇᐃᑦ ᐱᔪᓐᓇᑦᓯᐊᕐᓂᖏᓐᓂᒃ  
ᐃᒻᒥᑰᑦ ᐅᑦᕙ ᓗ ᑲᑐᑎᒌᓐᓂᒃᑯᑦ

• �ᐊᔭᐅᕐᓗᒋᑦ ᐱᔪᓐᓇᕐᓂᖏᓂᒃ ᐊᒻᒪ ᐃᒻᒥᓂᕐᓱᕈᓐᓇᕐᓂᖏᓐᓂᒃ  
ᐃᓄᐃᑦ ᐊᕐᓇᐅᖃᑎᒌᑦ

• �ᐱᓕᕆᑦᔪᑎᖃᕐᑎᓪᓗᒋᑦ ᕿᑐᖓᕗᑦ ᐱᕈᕐᓴᔭᐅᖁᓪᓗᒋᑦ ᐃᓄᐃᑦ ᑐᖓᕕᖏᑦᑎᒍᑦ 
ᐱᐅᓯᖏᑦᑎᒍᑦ ᐃᓕᖅᑯᓯᑐᖃᖏᑦᑎᒍᑦ ᐊᒻᒪ ᐅᖃᐅᓯᖏᑦᑎᒍᑦ

• �ᖃᑦᓱᖓᐃᕐᑎᓪᓗᒋᑦ ᐃᓄᐃᑦ ᐊᕐᓇᐃᑦ ᐃᓚᐅᒋᐊᖃᓐᓂᖏᓐᓂᒃ ᑲᓇᑕᒥᐅᓕᒫᓂ

• �ᐊᔭᐅᕐᓗᒋᑦ ᐃᓄᐃᑦ ᐊᕐᓇᐃᑦ ᐃᑲᔪᑎᖃᑎᒌᖃᑕᐅᓗᑎᒃ ᐊᓯᖏᓐᓂᒃ 
ᓄᓇᖃᖅᑳᕐᓯᒪᖃᑎᖏᓐᓂᒃ

ᑲᑎᒻᒪᔩᑦ  
2019-2020

ᓯᕗᓕᕐᑏᑦ

ᕇᐱᑲ ᑲᓪᓗᒃ  
ᐊᖏᔪᖅᑳᖅ ᑭᕙᓪᓕᕐᒥᐅᖅ

ᐋᓐ ᑰᓕ  
ᑐᖏᓕᖓ, ᕿᑭᖅᑖᓗᒃᒥᐅᖅ ᐅᐊᓐᓈᓂ

ᓴᓪᓚᑦ ᐅᕝᕆ  
ᑎᑎᕋᕐᑎ ᑮᓇᐅᔭᓕᕆᔨ ᓄᓇᑦᓯᐊᕘᒥᐅᖅ 

ᑲᑎᒻᒪᔩᑦ

ᐹᓴ ᐊᕐᖓᖅ ᓄᓇᕕᒃᒥᐅᖅ ᐅᖓᕙᒥᑦ

ᓖᓇ ᒥᑦᑐᖅ ᓄᓇᕕᒃᒥᐅᖅ ᑕᓯᐅᔭᕐᔪᐊᕐᒥᑦ

ᔩᓚ ᒪᓐᓂᐊᐱᒃ ᕿᑭᕐᑖᓗᒃᒥᐅᖅ ᓂᖏᐊᓂ

ᐋᓂ ᕙᑲᓐ ᕿᑎᕐᒥᐅᖅ

ᐋᓂ ᐴᑭᐊᖅ ᐅᐊᓕᓂᕐᒥᐅᖅ

ᐸᓂᒐᖅ ᐊᕿᐊᕈᖅ ᐃᑲᓗᖕᒥᐅᖅ

ᔨᐅᕆ ᓵᑉ ᔨᐊᓗᓇᐃᒥᐅᖅ

ᔪ ᕚᔅ ᖃᓪᓗᓈᓂᑦ

ᐊᓖᓴ ᑳᐸᓐᑐ ᐃᓅᓱᒃᑐᕐᓂᒃ

ᒫᑕ ᕕᓕᐅᕋᑎ ᖃᓪᓗᓈᓂᑦ

ᓗᐊᕋ ᓱᑦᓯᐅ ᐃᓅᓱᒃᑐᓂᒃ

ᐱᓕᕆᐊᖑᔪᓄᑦ ᐅᓂᒃᑳᑦ
ᐸᐅᒃᑑᑎᑦ ᐱᓕᕆᕙᒃᐳᑦ ᐱᖓᓲᖓᓕᕐᑎᑦᑐᒋᑦ ᐱᓇᓱᐊᒐᐃ ᐅᑯᐊ: ᐃᓅᓯᓕᕆᓂᕐᒧᑦ ᐊᒻᒪ ᑭᓇᐅᔭᓕᐅᕋᓱᐊᕐᓂᕐᒧᑦ, 
ᐊᓐᓂᕐᑎᒃᑕᐅᑦᑕᐃᓕᒪᑎᒃᓯᓂᕐᒧᑦ ᐊᒻᒪ ᐱᑲᒻᒪᒃᑕᐅᑕᐃᓕᑎᒃᓯᓂᕐᒧᑦ, ᐊᒻᒪᓗ ᐊᓐᓂᐊᖃᖏᑦᑐᓕᕆᓂᕐᒧᑦ  
ᐊᑐᐊᒐᐃᑦ ᐊᒻᒪ ᐱᓕᕆᑦᔪᑏᑦ.

ᐅᑯᐊ ᐅᓂᒃᑳᑦ ᑐᑭᓯᓇᕐᑎᒃᓯᓂᐊᕐᐳᑦ ᐱᓕᕆᐊᒻᒪᕆᐅᓚᐅᕐᑐᓂᒃ ᑭᓇᐅᔭᐅᑉ ᐊᕐᕌᒍᖓᓂ 2019-2020ᒥ. ᐸᐅᒃᑑᑎᒃᑯᑦ 
ᖃᕆᓴᐅᔭᒃᑯᑦ ᒪᑉᐱᕐᑐᒐᖓᓂ www.pauktuutit.ca ᒥ

   
ᑎᑎᕋᕐᓯᒪᓂᕐᓴᐅᕗᑦ ᐊᒻᒪ ᖃᐅᑕᒫᑦ ᑐᑭᓯᓇᕐᓯᒋᐊᕐᓯᒪᒃᓱᑎᒃ 

ᐸᐅᒃᑑᑎᒃᑯᑦ ᐱᓕᒋᐊᖏᓐᓂ.

ᐃᓅᓯᓕᕆᓂᕐᒧᑦ ᐊᒻᒪ ᑭᓇᐅᔭᓕᐅᕋᓱᐊᕐᓂᕐᒧᑦ ᐱᕙᓕᐊᑎᒃᓯᓂᖅ
ᐃᓅᓯᓕᕆᓂᕐᒧᑦ ᐊᒻᒪ ᑭᓇᐅᔭᓕᐅᕋᓱᐊᕐᓂᕐᒧᑦ ᐱᕙᓕᐊᑎᒃᓯᓂᖅ ᐱᓕᕆᐊᖃᕐᕕᐅᕗᖅ ᐃᑲᔪᕐᓯᓯᒪᔭᐅᖁᓪᓗᒋᑦ  
ᐃᓄᐃᑦ ᐊᕐᓇᐃᑦ ᐃᒻᒥᒃᑯᑦ ᑭᓇᐅᔭᓕᐅᕋᓱᐊᖃᑦᑕᖁᓪᓗᒋᑦ ᐊᒻᒪ ᐃᓅᓯᓕᕆᓂᕐᒧᑦ ᐱᕙᓪᓕᐊᖁᓪᓗᒋᑦ.

2019-2020ᒥ ᑲᔪᓯᐅᒪᐃᓐᓇᓚᐅᕐᐳᒍᑦ ᐱᕙᓪᓕᐊᖏᓐᓇᖁᓪᓗᒋᑦ ᐃᓄᐃᑦ ᐊᕐᓇᐃᑦ ᐃᒥᒃᑯᑦ ᐱᓇᓱᐊᖃᑦᑕᖁᓪᓗᒋᑦ 
ᓴᖅᑮᕐᑕᐅᕙᓪᓕᐊᑦᓱᑎᒃ ᓇᒻᒥᓂᖃᕐᓂᕐᒧᑦ ᐃᑲᔫᑏᑦ ᐃᓄᐃᑦ ᐊᕐᓇᖏᓐᓄᑦ ᐃᓄᐃᑦ ᓄᓇᖓᓂ ᐊᒻᒪ ᖃᓪᓗᓈᓂ  
ᐊᒻᒪᓗ ᐃᓄᐃᑦ ᐊᕐᓇᐃᑦ ᐊᑦᑕᓇᖏᑦᑐᒦᑦᓗᑎᒃ ᐃᖅᑲᓇᐃᔭᕈᓐᓇᖁᓪᓗᒋᑦ ᐅᔭᕋᕐᓂᐊᕐᕕᐅᔪᓂ. 

ᑲᔪᓯᓕᕐᑕ: ᓯᕗᒧᐊᒃᐸᓪᓕᐊᓂᖅ − ᐱᓕᕆᑦᓱᒋᑦ ᐃᓄᐃᑦ ᐊᕐᓇᐃᑦ ᑭᓇᐅᔭᓕᐅᕋᓱᐊᕐᕕᖃᑦᓯᐊᖁᓪᓗᒋᑦ 
ᐊᒻᒪ ᐱᕙᓪᓕᐊᑦᓯᐊᖁᓪᒋᑦ ᐅᔭᕋᕐᓂᐊᕐᕕᐅᔪᓂ − ᑭᓇᐅᔭᖃᕐᑎᑕᐅᔪᑦ ᐊᕐᓇᓄᑦ ᐊᒻᒪ 
ᓇᓕᒋᑦᑎᑕᐅᒋᐊᖃᓐᓂᖏᓄᑦ ᑲᓇᑕᒥ ᒐᕙᒪᑐᖃᒃᑯᓐᓄᑦ (WAGE)

ᑖᓐᓇ ᐱᓕᒋᐊᖑᔪᖅ ᖃᐅᔨᕙᓪᓕᕐᑎᑦᓯᒐᓱᐊᕐᐳᑦ ᐱᔭᕆᐊᑐᓂᕐᓯᐅᖃᑦᑕᕐᓂᖏᓐᓂᒃ ᐃᓄᐃᑦ ᐊᕐᓇᐃᑦ 
ᐅᔭᕋᕐᓂᐊᕐᕕᓐᓂ ᑲᒪᒋᔭᐅᖁᓪᓗᒋᑦ ᐊᑲᐅᖏᓕᐅᕈᑏᑦ ᐱᓇᐃᓗᑕᐅᖃᑦᑕᕐᓯᒪᔪᑦ ᐃᖅᑲᓇᐃᔭᕐᕕᖏᓐᓂ 
ᐃᑦᑎᒍᕐᑕᐅᑲᒻᒪᖃᑦᑕᖁᓇᒋ ᐊᒻᒪ ᐊᓐᓂᑎᕐᑕᐅᖃᑦᑕᖁᓇᒋᑦ.

ᐅᔭᕋᓂᐊᕐᕖᑦ ᐱᕕᖃᕐᑎᒃᓯᕗᑦ ᐃᓄᐃᑦ ᐊᕐᓇᓄᑦ ᐃᖅᑲᓇᐃᔭᕐᕕᒃᓯᐊᕙᐅᔪᓐᓇᕐᓱᑎᒃ ᑭᓯᐊᓂᓕᑦᑕᐅᖅ  
ᐊᒥᓱᑦ ᐊᑐᑲᒻᒪᖃᑦᑕᖅᑯᑦ ᓱᕐᓗ ᐃᑦᑎᒍᕐᑕᐅᖃᒻᒪᑕᑦᑐᑦ ᐊᒻᒪ ᐊᓐᓂᑎᕐᑕᐅᓂᒃᑯᑦ.

ᐱᓕᕆᖃᑎᒋᑦᓱᒋᑦ ᑲᒪᔨᐅᖃᑕᐅᔪᑦ ᐅᔭᕋᕐᓂᐊᕐᕕᓐᓂ ᐊᒻᒪ ᒐᕙᒪᐅᔪᑦ ᐸᐅᒃᑑᑎᒃᑯᑦ ᐱᓇᓱᐊᐳᑦ 
ᐊᑐᑎᖃᑦᓯᐊᔪᓐᓇᕐᑐᓂᒃ ᐊᑐᐊᒐᕐᓂᒃ ᐊᒻᒪ ᑐᑭᒧᐊᑦᔪᑎᓂᒃ ᐃᖅᑲᓇᐃᕙᕐᕕᐅᔪᓂ ᐊᒻᒪ ᓴᖅᑮᕙᓪᓕᐊᓂᒃᑯᑦ 
ᐊᑲᐅᓂᕐᓴᐅᔪᓂᒃ ᐃᖅᑲᓇᐃᔭᕐᕕᖏᓐᓂ.

ᐅᖃᐅᑦᔨᒋᐊᕐᑏᑦ ᑲᑎᒻᒪᔨᕋᓛᑦ ᓴᖅᑭᕐᑕᐅᓚᐅᕐᑎᓪᓗᒋᑦ ᑎᑎᕋᕐᓯᒪᑦᑕᐅᑎᒋᔪᓂᒃ ᕿᒥᕐᕈᔪᖃᓚᐅᖅᑯᖅ  
ᐊᕐᓇᕐᑎᒍᑦ ᖃᐅᔨᔭᐅᔪᓂᒃ ᕿᒥᕐᕈᔭᐅᓱᑎᒃ ᐅᔭᕋᕐᓂᐊᕐᕕᓐᓂ ᑐᑭᒧᐊᑦᔪᑏᑦ ᐊᒻᒪ ᐊᑐᐊᒐᐃᑦ, ᒫᓐᓇᑯᑦᓗ 
ᒪᓕᒐᒋᔭᐅᔪᑦ ᐊᒻᒪ ᐱᔪᓐᓇᐅᑎᓕᕆᓂᕐᒧᑦ ᐊᑐᐊᒐᐃᑦ ᑕᒪᒃᑯᐊ ᑐᑭᒋᐊᑲᓐᓂᕈᑕᐅᓚᐅᖅᑯᑦ ᑕᒪᑐᒥᖓ 
ᖃᓄᐃᑦᑑᓂᖓᓂᒃ. ᑐᑭᓯᔭᐅᓕᕐᑐᑦ ᑎᑎᕋᕐᑕᐅᓚᐅᖅᑯᑦ ᑐᑭᖏᓗ ᑎᑎᕋᕐᑕᐅᑦᓱᑎᒃ ᐊᒻᒪ ᐊᑐᐃᓐᓇᐅᑦᓱᑎᒃ 
ᐃᓅᓯᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᓇᓲᑎᑦ ᐅᕙᒍᑦ ᑎᑎᖅᑲᒃᑯᕕᖏᓐᓂᒃ ᖃᕆᓴᐅᔭᒃᑯᑦ  
www.pauktuutit.ca/social-and-economicdevelopment.

   
ᓴᖅᑮᔪᖃᓚᐅᕆᕗᖅ ᐊᐱᕐᓲᑎᐅᔪᓂᒃ ᑐᑭᓯᒋᐊᒃᑲᓐᓂᖁᓪᓗᑕ ᐊᑲᐅᖏᓕᐅᕈᑕᐅᓲᓂᒃ ᐃᖅᑲᓇᐃᕐᕕᓐᓂ 
ᐃᑦᑎᒎᑲᒻᒪᓂᒃᑯᑦ ᐊᒻᒪ ᐊᓐᓂᕐᑎᕐᑕᐅᕙᓐᓂᒃᑯᑦ ᐅᔭᕋᕐᓂᐊᕐᕕᐅᔪᓂ. ᐅᑭᐅᒃᑯᑦ 2020ᒥ 
ᑐᓂᐅᖅᑲᕐᑕᐅᓕᓚᐅᖅᑯᑦ ᐊᐱᕐᓲᑏᑦ ᑐᑭᓯᔪᒪᑦᓱᑎᒃ ᐃᓄᐃᑦ ᐊᕐᓇᐃᑦ ᐊᑐᕐᓯᒪᔭᖏᓐᓂ ᐅᔭᕋᕐᓂᐊᕐᕕᐅᔪᓂ 
ᐃᓄᐃᑦ ᓄᓇᖏᓐᓂ, ᑐᑭᓯᒋᐊᕐᕕᐅᓚᐅᖏᑦᑐᑐᐊᖅ ᓄᓇᑦᓯᐊᕗᑦᓄᕙᓐᓇᕐᔪᐊᕐᑕᖃᓕᕐᓂᖓᓄᑦ 
ᐊᐅᓚᑭᑕᕈᓐᓇᐃᓕᓚᐅᕐᒪᑕ.

ᐱᕚᓪᓕᐊᖁᓪᓗᒍ ᑭᓇᐅᔭᓕᐅᑦᓯᐊᕈᓐᓇᓂᕐᓴᐅᖁᓪᓗᒋᑦ ᐃᓄᐃᑦ ᐊᕐᓇᐃᑦ − ᑭᓇᐅᔭᖃᕐᑎᑕᐅᔪᑦ  
ᑲᓇᑕᒥ ᐅᑭᐅᕐᑕᐅᑐᖓᓂ ᑭᓇᐅᔭᓕᐅᕋᓱᐊᕐᓂᕐᓴᐅᓂᕐᒧᑦ ᑲᒪᔨᖏᓐᓄᑦ.

ᐱᕚᓪᓕᐊᖁᓪᓗᒍ ᑭᓇᐅᔭᓕᐅᑦᓯᐊᕈᓐᓇᓂᕐᓴᐅᖁᓪᓗᒋᑦ ᐃᓄᐃᑦ ᐊᕐᓇᐃᑦ ᐱᒋᐊᓚᐅᕐᓯᒪᔪᖅ 2019ᒥ. 
ᓯᕗᓪᓕᕐᐹᒥ ᑲᑎᒻᒪᑎᒃᓯᓚᐅᕐᓯᒪᕗᒍᑦ ᐃᓄᐃᑦ ᐊᕐᓇᐃᑦ ᓇᒻᒪᒥᓂᖃᐅᕐᑐᑦ ᑲᑎᒻᒪᔨᖏᑦ ᑲᑎᒻᒪᓚᐅᕐᓯᒪᔪᑦ  
ᓄᕕᐱᕆ 2019ᒥ ᑖᓐᓇ ᐱᒋᐊᕈᑎᒻᒪᕆᐅᓚᐅᕐᐳᖅ ᑕᒪᑐᒧᖓ.

ᖃᐅᔨᒪᓗᐊᕐᑕᕐᑏᑦ ᐃᓄᐃᑦ ᓄᓇᖓᑦᓂᖔᑦᑐᑦ ᐊᒻᒪ ᑲᓇᑕᒥᑦ ᑲᑎᓚᐅᕐᓯᒪᕗᑦ ᐊᖅᑭᑦᓱᐃᑦᓱᑎᒃ ᐸᐅᒃᑑᑎᒃᑯᑦ ᐃᓅᓯᓕᕆᓂᕐᒧᑦ 

ᐊᒻᒪ ᑭᓇᐅᔭᓕᐅᕋᓱᐊᕐᓂᕐᒧᑦ ᐱᓕᕆᐊᖏᓐᓂᒃ ᓯᕗᑦᓕᐅᔭᐅᒋᐊᓕᒃᓂᒃ. ᐱᒻᒪᕆᐅᖃᑕᐅᓚᐅᕐᑐᖅ ᓴᖅᑭᕐᑕᐅᓂᖓ 

ᑲᑎᖕᖓᔪᒥᑦᑐᒥᒃ ᑎᑎᕋᕐᑕᐅᓯᒪᓂᖏᑦᓂᒃ ᓴᖅᑭᐅᒪᑎᑕᐅᑦᓯᐊᖁᓪᓗᒋᑦ ᐊᕐᓇᐃᑦ ᐃᓄᐃᑦ ᓇᒻᒥᓂᖃᐅᕐᑐᑦ.

ᐊᕐᕌᒎᓂᐊᕐᑐᓂ ᑕᓪᓕᒪᓂ ᐱᓕᕆᐊᖑᔪᖅ ᐱᓇᓱᐊᒐᖃᕐᓂᐊᕐᑐᑦ ᓄᐊᑦᓯᓗᑎᒃ ᑐᑭᓯᐅᒪᑦᔪᑎᓂᒃ ᐊᒻᒪ ᖃᓄᐃᓕᖓᓕᕐᓂᖏᓐᓂᒃ 

; ᑲᓱᕐᓯᒪᓂᕐᓴᐅᖁᓪᓗᒋᑦᓗ ᑲᓇᑕᐅᑉ ᓯᓚᑖᓂᒃᑐᓂᒃ ᐃᓄᐃᑦ ᐊᕐᓇᐃᑦ ᐊᒻᒪ ᐊᓯᖏᑦ ᓄᓇᖃᖅᑳᕐᓯᒪᔪᑦ ᓇᒻᒥᓂᖃᐅᕐᑐᑦ, 

ᐋᖀᕙᓕᐊᓱᑦᓱᑎᒡᓗ ᐃᑲᔪᑎᓂᒃ ᓇᒻᒥᓂᖃᐅᕐᓂᒧᑦ ᐃᓄᐃᑦ ᐊᕐᓇᐃᑦ ᓇᒻᒥᓂᖃᐅᕐᑐᓄᑦ ᑲᑐᑦᔨᖃᑎᖐᖏᓐᓂ ᐊᒻᒪ 

ᑲᑎᑦᔪᒥᓂᕐᓴᐅᖃᑦᑕᖁᓪᓗᒋᑦ ᐃᓄᐃᑦ ᐊᕐᓇᐃᑦ ᓇᒻᒥᓂᖃᐅᕐᑐᑦ. ᑖᒃᑯᐊ ᐱᓕᕆᔩᑦ ᓄᑖᖑᕐᑎᒃᓯᕙᓪᓕᐊᒥᔪᑦ ᓇᒻᒥᖃᐅᓐᓂᕐᒧᑦ 

ᐱᕙᓪᓕᐊᑦᔪᑎᓂᒃ ᐱᓕᒻᒪᒃᓴᓐᓂᐅᔪᓂᒃ ᐊᒻᒪ ᐱᓕᒪᒃᓴᐃᖃᑦᑕᕐᓱᑎᒃ ᓄᓇᓕᐅᔪᓂ ᐃᓄᐃᑦ ᓄᓇᖓᑦᓂ ᐊᒻᒪ ᖃᓪᓗᓈᓂ.

ᒐᕙᒪᑐᖃᒃᑯᑦ ᐃᖅᑲᓇᐃᔭᕐᑐᓕᕆᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ ᐱᓕᕆᔩᑦ (ESDC)

ᐸᐅᒃᑑᑎᒃᑯᑦ ᐱᓇᓱᐊᖃᑎᖃᓕᕐᒥᔪᑦ ᒐᕙᒪᑐᖃᒃᑯᑦ ᐃᖅᑲᓇᐃᔭᕐᑐᓕᕆᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ ᐱᓕᕆᔨᖏᓂᒃ  

ᑖᒃᑯᐊ ᐱᓇᓱᐊᒐᖃᕐᒪᑕ ᑭᒃᑯᓕᒫᑦ ᐃᓄᓯᖃᑦᓯᐊᓂᕐᓴᐅᖁᓪᓗᒋᑦ ᐊᒻᒪ ᐊᑲᕐᕆᓂᕐᓴᐅᖁᓪᓗᒋᑦ ᑲᓇᑕᒥᐅᓕᒫᑦ. 

ᔪᓚᐃ 2019ᒥ ᐸᐅᑑᑎᒃᑯᑦ ᐊᑎᓕᐅᖃᑎᖃᓚᐅᕐᑐᑦ ᑖᒃᑯᓂᖓ ᐱᓇᓱᐊᖃᑎᒋᑦᓯᐊᓂᕐᓴᐅᓕᖁᓪᓗᒋᑦ ᑲᑐᑎᓗᑎᒃ ᐋᖅᑭᓗᑎᒃ 

ᓯᕗᓕᐅᑦᔭᐅᒋᐊᓕᓐᓂᒃ ᖃᓄᐃᖏᑦᑐᒦᖁᓪᓗᒋᑦ ᐊᒻᒪ ᐊᑦᑕᓇᑦᑕᐃᓕᒪᖁᓪᓗᒋᑦ ᐃᓄᐃᑦ ᐊᕐᓇᐃᑦ ᐊᒻᒪ ᕿᑐᖓᖏᑦ ᐊᒻᒪ ᐃᓚᒌᑦ.

Iᐸᐅᒃᑑᑎᒃᑯᑦ ᐊᑑᑎᖃᕐᑎᒃᓯᓂᐊᕐᑐᑦ ᐃᓄᖕᓅᖓᔪᓂᒃ ᐊᕐᓇᓅᖓᔪᓂᒃ ᐊᖅᑭᑦᓱᐃᔪᖃᓕᕐᑎᓪᓗᒍ ᐊᒻᒪ ᐊᑑᑎᔪᖃᓕᕐᑎᓪᓗᒍ 

ᐊᒻᒪ ᖃᓄᕐᑑᕈᑕᐅᓕᕐᑎᓪᓗᒋᑦ ᑖᒃᑯᐊ ᒪᓕᒐᖏᓐᓂᒃ ᐊᒻᒪ ᐱᓕᕆᐊᖏᓐᓂ ᐊᒻᒪ ᐃᑲᔪᑎᒋᕙᒃᑕᖏᓐᓂ ᑕᒪᒃᑯᐊ 

ᐋᖅᑭᑦᓯᒪᑦᓯᐊᓂᕐᓴᐅᓕᖁᓪᒋᑦ ᐃᓄᐃᑦ ᐊᕐᓇᐃᑦ ᐊᒻᒪ ᐃᓚᖏᑦᑕ ᐱᑦᔪᑎᒋᓗᒋᑦ ᐱᔪᓐᓇᐅᑎᖏᑦ ᑭᖕᖑᒪᔭᖏᑦᓗ ᐊᒻᒪ 

ᓯᕗᓪᓕᐅᑦᔭᐅᖁᔭᖏᑦ ᓯᕗᓪᓕᐅᖁᔭᖏᑦ.

ᐸᐅᒃᑑᑎᒃᑯᑦ ᐱᑦᔪᑎᖃᓪᓗᐊᑕᕐᐳᑦ ᐅᑯᓂᖓ: ᐃᓕᓐᓂᐊᕆᐊᓕᕋᑕᕐᑐᓂᒃ ᐊᒻᒪ ᐸᐃᕆᕐᓯᓂᕐᒧᑦ, ᐱᓕᒻᒪᓴᕐᓂᕐᒥᑦ, 

ᐊᔪᕈᑎᖃᕐᑐᑦ ᑲᓇᑕᒥᐅᑦ ᐊᖅᑯᑎᖃᑦᓯᐊᖁᓪᓗᒋᑦ, ᐊᔪᕐᓴᕐᓂᖅ ᐃᑯᓪᓚᐅᒥᖁᓪᓗᒍ ᐊᒻᒪ ᓂᕿᖃᑦᓯᐊᓂᕐᓴᐅᖁᓪᓗᒋᑦ ᐊᒻᒪ 

ᐊᖏᕋᖃᖕᖏᑦᑐᓕᕆᓂᖅ ᐊᒻᒪᓗᑕᐅᖅ ᐊᓯᖏᑦ ᐊᑐᑎᖃᓗᐊᕐᑐᑦ ᐱᓕᕆᑦᔪᑎᐅᕙᒃᑐᑦ.

ᐸᐅᒃᑑᑎᒃᑯᑦ ᐱᓇᓱᐊᖃᑎᖃᕐᓯᒪᕗᑦ ᐅᑯᓇᓂ ᑕᐱᕇᒃᑯᓐᓂᒃ ᐃᑦᓯᕙᐅᑕᖃᕐᑎᑕᐅᓂᕐᒥᒍᑦ ᐱᓕᕆᑎᓪᒋᑦ ᐃᓄᐃᑦ ᐊᒻᒪ 

ᒐᕙᒪᑐᖃᒃᑯᑦ ᐱᓇᓱᐊᖃᑎᒋᑦ ᑲᑎᒻᒪᔨᕋᓚᖏᑦᓂ, ᐃᓄᐃᑦ ᐃᓕᓐᓂᐊᕆᐊᓕᕋᑕᕐᑐᓄᑦ ᐋᖅᑭᑦᓱᐃᔪᖃᕐᑎᓪᓗᒍ ᑲᑐᑦᔨᖃᑦᒌᖏᓐᓂ, 

ᑲᓇᑕᒥ ᐃᓄᐃᑦ ᓂᕿᖃᑦᓯᐊᕆᐊᖃᓐᓂᕐᒧᑦ ᑲᑐᑦᔨᖃᑎᒌᖏᓐᓂ, ᑲᓇᑕᒥ ᐃᓄᐃᑦ ᑲᑎᒻᒪᔨᕌᓛᑦ ᐃᓕᓐᓂᐊᕐᑐᓕᕆᓂᕐᒧᑦ , ᑲᓇᑕᒥ 

ᐃᓄᐃᑦ ᐃᒡᓗᓕᕆᓂᕐᒧᑦ ᐱᓇᓱᐊᕐᑏᑦ ᑲᑐᑦᔨᖃᑎᒌᖏᓐᓂ, ᐊᒻᒪ ᐃᓄᐃᑦ ᓱᕈᓯᓕᕆᓂᕐᒧᑦ ᒪᓕᒐᓕᕆᔪᓂ ᐱᓇᓱᐊᕐᑎᐅᔪᓂ.

ᐱᓇᓱᐊᖃᑎᖃᕐᓱᑎᒃ ᑕᐱᕇᒃᑯᓐᓂᒃᐊᒻᒪ ᒐᕙᒪᑐᖃᒃᑯᓐᓂᒃ ᐸᐅᑑᑎᒃᑯᑦ ᐊᔭᐅᕐᓯᕙᒃᐳᑦ ᐃᓚᐅᑎᑕᐅᑦᓯᐊᖁᓗᒋᑦ ᐃᓄᖕᓄᑦ 

ᑐᕌᖓᓗᐊᕐᑕᕐᑐᓂᒃ ᐃᖅᑲᓇᐃᔭᕐᑐᓕᕆᓂᕐᒧᑦ , ᐱᓕᒻᒪᓴᕐᓂᕐᒧᑦ, ᑭᓇᐅᔭᓕᕐᓂᕐᒧᑦ ᐱᕙᓕᐊᑦᔪᑎᓴᒫᓂᒃ, ᐊᒻᒪ ᑲᓇᓕᒫᒥ  

ᐃᓄᐃᑦ ᐊᕐᓇᐃᑦ ᕿᑐᖓᖏᑦᓗ ᐱᔪᓐᓇᐅᑎᖏᑦ ᐊᑑᑎᖃᕐᑎᑕᐅᑦᓯᐊᕋᓗᐊᕐᒪᖔᑕ ᓂᕿᖃᑦᓯᐊᕆᐊᖃᓐᓂᕐᒧᑦ  

ᐊᒻᒪ ᐃᒡᓗᖃᑦᓯᐊᕆᐊᖃᓐᓂᕐᒧᑦ.

ᖃᒪᓂᕐᑐᐊᕐᒥᑦ ᓄᓇᕘᒥᑦ ᐋᑐᒑᒧᑦ− 

ᐸᐅᒃᑐᑎᒃᑯᑦ ᐊᖏᔪᖅᑳᖓᑦ 

ᕆᐱᑲ ᑲᓪᓗᒃ ᐋᔨᖃᑎᖃᕐᑎᓪᓗᒍ 

ᐊᑐᑎᖃᓪᓚᑦᑖᕆᐊᖃᕐᑐᓂᒃ 

ᐊᑦᑕᓇᑦᑕᐃᓕᒪᒋᐊᖃᓐᓂᖏᓐᓂᒃ 

ᐃᓄᐃᑦ ᐊᕐᓇᐃᑦ ᑲᑎᒪᖃᑎᖃᕐᓱᓂ 

ᒐᕙᒪᑐᖃᒃᑯᑦ ᒥᓂᔅᑕᖏᓐᓂᒃ 

ᐊᒻᒪ ᐃᓅᖃᑎᒥᓂᒃ ᑲᑎᒻᒪᑎᓪᓗᒋᑦ 

ᐃᓄᐃᑦ ᐊᒻᒪ ᒐᕙᒪᑐᖃᒃᑯᑦ 

ᑲᑐᑦᔨᖃᑎᒌᓐᓂᕐᒧᑦ ᑲᑎᒻᒪᔨᕋᓛᖏᑦ 

ᑏᓯᐱᕆ 2020ᒥ

ᐊᓐᓂᕐᑎᕆᑦᑕᐃᓕᑎᒃᓯᓂᕐᒧᑦ ᐊᒻᒪ 
ᐱᑦᓯᐊᕐᑕᐅᖏᑦᑕᐃᓕᑎᒃᓯᓂᕐᒧᑦ
ᐊᓐᓂᕐᑎᕆᑦᑕᐃᓕᑎᒃᓯᓂᕐᒧᑦ ᐊᒻᒪ ᐱᑦᓯᐊᕐᑕᐅᖏᑦᑕᐃᓕᑎᒃᓯᓂᕐᒧᑦ 
ᐱᒻᒪᕆᐅᑎᑕᐅᖏᓐᓇᕐᐳᑦ ᐸᐅᒃᑑᑎᒃᑯᓐᓄᑦ ᑕᐃᒪᐃᖓᓂᒃ ᐱᒋᐊᓚᐅᕐᓯᒪᖕᒪᑕᓂᒃ.

ᐊᓐᓂᕐᑎᕆᓂᖅ ᐊᒻᒪ ᐱᑦᓯᐊᖃᑦᑕᖏᓐᓂᖅ ᑕᑯᑦᓴᐅᖏᓐᓇᓲᖑᖏᒻᒪᑦ. 
ᐸᐅᒃᑑᑎᒃᑯᑦ ᐊᓚᒃᑲᐅᒪᑎᒃᓯᓇᓱᐊᕐᐳᑦ ᓄᖅᑲᐅᒥᖁᓪᓗᒍ ᑭᖑᕚᕆᓂᒃ ᑭᖑᕚᕆᓄᑦ 
ᑎᒍᒥᐊᕐᑕᐅᖃᑦᑕᕐᓂᖓ ᐱᑦᓯᐊᖃᑦᑕᖏᓐᓂᐅᑉ ᐊᒻᒪ ᐱᕙᓪᓕᖅᑯᓗᒍ 
ᐊᑦᑕᓇᕐᑕᐃᓕᒥᒋᐊᕐᖃᓐᓂᖏᑦ ᐊᒻᒪ ᖃᓄᐃᖏᑦᓯᕆᐊᖃᓐᓂᖏᑦ ᐊᕐᓇᐃᑦ  
ᐊᒻᒪ ᓱᕈᓰᑦᐊᒻᒪ ᐃᓚᒌᑦᑐᑦ.

ᐱᓕᒻᒪᓴᕐᓂᖅ: ᐃᓚᐅᑎᑕᐅᓂᖏᑦ ᐊᖑᑏᑦ ᓄᖃᕐᑎᓪᓗ 
ᐃᑯᓪᓚᐅᒥᖁᓪᓗᒍ ᐊᓐᓂᕐᑎᕐᑕᐅᕙᓐᓂᖏᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ, 
ᑭᖑᓪᓕᕐᓯᐅᑦ: ᑭᓇᐅᔭᖃᕐᑎᑕᐅᔪᖅ ᐊᕐᓇᐃᑦ ᓇᓕᒧᒃᑎᑕᐅᒋᐊᖃᓐᓂᖏᑦᓄᑦᓗ

ᑖᓐᓇ ᐊᕐᕌᒍᒋᓚᐅᕐᑕᕗᑦ ᑭᖑᓪᓕᕐᐹᕐᓯᐅᓚᐅᑐᑦ ᐱᓕᕆᐊᖑᔪᖅ ᐱᓕᒻᒪᒃᓴᕐᓂᖅ. ᐱᑦᔪᑎᐅᓗᐊᓚᐅᕐᑐᕐᓕ 
ᐊᑕᐅᓯᖅ − ᐱᒃᑯᒥᓇᕐᑐᓂᒃ ᑐᓴᐅᒪᑎᑕᐅᑎᒃᓯᓂᖅ. ᑕᒪᓐᓇ ᑎᓕᐅᕆᑦᔪᑕᐅᑦᓱᓂ ᐊᖑᑎᓂᒃ ᐊᕐᓇᓂᒃ ᐊᒻᒪ 
ᐃᓅᓱᒃᑐᓂᒃ ᐅᖃᓕᒪᐅᑎᖃᓐᓂᕐᓴᐅᖁᓪᓗᒋᑦ ᐊᕐᓇᐃᑦ ᐊᓐᓂᕐᑎᑕᐅᕙᓐᓂᖏᓐᓂᒃ ᐊᑑᑎᖃᕐᑎᑕᐅᓗᓂᓗ ᐃᓄᐃᑦ 
ᖃᐅᔨᒪᔭᑐᖃᖏᑦ 1 ᐊᑐᕐᓗᒋᑦ ᑐᑭᓯᐅᒪᓂᕐᓴᐅᖁᓪᓗᒋᑦ ᐃᓅᒋᐊᖃᓐᓂᖏᓐᓂᒃ ᐋᓐᓂᕐᑎᑕᐅᔪᖃᖃᑕᖏᑦᓗᓂ.

ᓯᕗᓂᐊᒍᑦ ᑐᑭᓯᐅᒪᑎᒃᓯᓇᓱᐊᓕᓚᐅᕐᑎᓐᓇᒋᑦ ᐊᖅᑮᔪᖃᓚᐅᕐᓯᒪᔪᖅ ᑲᑐᑦᔨᖃᑎᒌᔪᓐᓇᕐᑐᓂᒃ ᑎᓴᒪᓂ 
ᐊᕕᒃᑐᕐᓯᒪᐅᕐᑐᓂ ᐅᑯᐊ ᐃᓚᒋᔭᐅᑦᓱᑎᒃ:

•	 ᓄᓇᕗᑦ ᑐᓐᖓᕕᒃᑯᑦ;
•	 ᕿᑭᕐᑕᓂ ᐃᓄᐃᑦ ᑲᑐᑦᔨᖃᑎᒌᖏᑦ;
•	 ᓄᓇᑦᓯᐊᕗᑦ ᒐᕙᒪᖏᑦ;
•	 ᐃᓄᕕᐊᓗᐃᑦ ᑯᐊᐳᕆᓴᒃᑯᖏᑦ;
•	 ᖃᕐᔪᐃᑦ ᐃᓅᓱᒃᑐᑦ ᑲᑎᒻᒪᔨᖏᑦ; ᐊᒻᒪ
•	 ᓄᓇᕕᒃᒥ ᐊᓐᓂᐊᖃᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᖏᑦ

ᐸᐅᒃᑑᑎᒃᑯᑦ ᒫᓐᓇᒃᑯᑦ ᐱᓇᓱᐊᖃᑎᖃᕐᐳᑦ ᓄᓇᓕᖕᒥᐅᓄᑦ ᓇᓗᓇᐃᕐᑕᐅᓯᒪᔪᓂᒃ ᐱᒃᑯᒋᔭᐅᔪᓂᒃ  
ᑐᑭᓯᕙᓪᓕᐊᑦᓱᒋᑦ ᖃᓄᖅ ᐱᐅᓯᖃᕐᓯᒪᖕᒪᖔᑕ ᐊᒻᒪ ᖃᓄᖅ ᐱᓇᓱᐊᖃᑦᑕᕐᒪᖔᑕ ᐃᓚᖃᓯᐊᕋᓱᐊᕐᓂᕐᒥᑦ ᐊᓯᒥᓐᓂᒃ.

ᑕᐃᒪᐃᒻᒪᑦ ᐸᐅᑑᑎᒃᑯᑦ ᐋᖅᑭᑦᓱᐃᕙᓪᓕᐊᕗᑦ ᑲᓇᑕᓕᒫᒥ ᐱᒃᑯᓇᕐᑐᓂᒃ ᑐᓴᐅᒪᑕᐅᑎᒃᓯᑦᓱᑎᒃ, ᐊᒻᒪ 
ᐋᖅᑭᒃᕙᓕᐊᑲᓐᓂᕐᓱᑎᒃ ᐱᓇᓲᑎᐅᔪᓂᒃ ᐃᓚᐅᑎᑕᐅᑎᓪᓗᒋᑦ ᐊᖑᑏᑦ ᐊᒻᒪ ᓄᖃᕐᑏᑦ ᐃᑯᒻᒪᐅᒪᖁᓪᓗᒍ 
ᐊᓐᓂᕐᑎᕐᑕᐅᕙᓐᓂᖏᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊ. ᑕᒪᓐᓇ ᓄᓇᓕᖕᒥᐅᑦ ᐃᓄᐃᑦᓄᓇᖓᓐᓂ ᐃᓕᓴᕐᓯᒪᖁᓪᓗᒋᑦ 
ᐃᓅᓯᕆᔭᒥᒍᑦ ᑕᑯᒃᓴᐅᑎᒃᓯᔪᓂᒃ ᐃᓕᖅᑯᓯᐅᔪᓂᒃ ᐃᓄᐃᑦ ᐊᑑᑎᒃᓯᓂᖓᒍᑦ ᖃᓄᐃᖏᑦᑐᒃᑯᑦ ᐃᓚᒌᑦᓯᐊᓂᕐᒥᒃ, 
ᓇᓕᒨᒌᖁᓪᓗᒋᑦᓗ ᐊᖑᑎᓪᓗ ᐊᕐᓇᐃᑦᓗ ᐊᒻᒪ ᐃᓅᓯᖃᓪᓗᑎᒃ ᖃᐅᔨᖃᑦᑕᖏᑦᓗᑎᒃ ᐊᓐᓂᕐᑐᐃᓂᕐᒥᑦ.

ᐱᓕᕆᑦᔪᑎᐅᔪᑦ ᐋᖅᑭᒋᐊᕐᑕᐅᓇᓱᐊᖅᑯᑦ ᐊᒻᒪ ᐸᕐᓇᑕᐅᑦᓱᓂ ᑲᓇᑕᓕᒫᒥ ᐱᒃᑯᒋᔭᐅᔪᓂᒃ ᑕᑯᑦᓴᐅᑎᒃᓯᓂᕐᒥᑦ ᒪᓕᒃᓱᒋᑦ 
ᖃᐅᔨᒪᓪᓗᐊᑕᕐᑎᑦ ᐋᔨᖃᑎᒌᓚᐅᕐᑎᓪᓗᒋᑦ 2020 ᐱᒋᐊᖅᑲᒻᒥᐅᑎᓪᓗᒍ.

ᓯᕗᒧᐊᑦᓯᐊᕐᓂᖅ: ᐃᑲᔫᑎᐅᔪᖅ ᐊᕐᓇᓄᑦ ᖃᓪᓗᓈᓃᑦᑐᓄᑦ

ᐊᕐᕌᒍᒋᓚᐅᕐᑕᑎᓐᓂ ᑲᔪᓯᑦᓯᐊᕐᑐᒥᒃ ᐊᓚᒃᑲᐃᓚᐅᕆᕗᒍᑦ ‘ᐅᒃᐱᕆᓗᒍ ᐊᐱᕆᓗᑎᑦ ᑲᓱᕐᓂᐊᕋᕕ’ ᐱᓕᕆᐊᖑᔪᖅ 
ᐊᑎᓕᒃ ᓯᕗᒧᐊᑦᓯᐊᕐᓂᖅ. ᖃᓪᓗᓈᓂᑦᑐᓄᑦ ᐊᕐᓇᓄᑦ ᑐᑭᓯᐅᒪᑦᔪᑎᐅᔪᖅ. ᑖᓐᓇ ᐱᖓᓲᓕᖓᔪᓂᒃ 
ᑐᑭᓯᐅᒪᑦᔪᑕᐅᔪᓐᓇᕐᑐᓂᒃ ᐱᑕᓕᒃ ᐃᓄᐃᑦ ᐊᕐᓇᐃᑦ ᓅᑦᑎᕐᑐᒥᓂᐅᑎᓪᓗᒋᑦ ᖃᓪᓗᓈᓄᑦ.

ᓯᕗᓪᓕᕐᐹᖅ ᐅᖃᓕᒫᕐᑕᐅᔪᓐᓇᕐᑐᓂᒃ ᑐᑭᓯᐅᒪᑦᔪᑎᐅᓇᕐᑐᓂᒃ ᐃᑲᔫᑎᐅᔪᓂᒃ ᓄᓇᓕᕐᔪᐊᓂ ᐱᖓᓲᔪᕐᑐᓂ ᐊᒻᒪ 
ᑐᑭᒧᐊᑦᔪᑎᒃᓴᓂᒃ ᓅᕋᑖᕐᑐᓄᑦ ᐊᒻᒪ ᐊᑦᑕᓇᑦᑕᐃᓕᒪᓗᑎᒃ ᐊᒻᒪ ᖃᓄᖅ ᐱᔪᓐᓇᐅᑎᖃᒻᒪᖔᑕ. ᑖᓐᓇ ᐃᑲᔫᑎ 
ᑐᓂᐅᖅᑲᕐᑕᐅᓚᐅᕐᑐᖅ ᓄᓇᖕᒥᐅᓕᒫᓄᑦ ᐃᓄᐃᑦ ᓄᓇᖓᑦᓂ ᐃᑲᔪᕐᓯᓯᒪᑦᔪᑎᒃ ᖃᖓᑐᓲᓖᑦ ᕗᔅ ᐃᐅ,  
ᑲᓃᑎᐊᓐ ᐊᒻᒪ ᐃᐅ ᕗᐊᕆᐋᓚᔅ. 

1. ᐃᓄᐃᑦ ᖃᐅᔨᒪᔭᑐᖓᖏᑦ ᐃᓄᐃᑦ ᐃᓅᓯᓕᕆᓂᕐᒧᑦ ᐱᓪᓗᐊᑕᖏ

ᑭᖑᓪᓕᖅ ᐃᑲᔫᑎᐅᔪᖅ ᑐᕌᖓᔪᖅ ᐃᓅᖃᑎᒋᖏᑦᑕᑎᓐᓄᑦ ᐱᓕᕆᔨᐅᔪᓄᑦ ᖃᐅᔨᒪᕚᓪᓕᖁᓪᓗᒋᑦ ᐃᓄᐃᑦ ᐃᓕᖅᑯᓯᖏᓐᓂᒃ 

ᐃᑲᔪᓕᕋᐃᒍᑎᒃ ᐃᓄᖕᓂᒃ. ᑎᑎᕋᕐᓯᒪᔪᑦ ᖃᓪᓗᓈᑎᑐᑦ ᐊᒻᒪ ᒪᕐᕈᐃᓕᖓᑦᓱᑎᒃ ᐃᓄᒃᑐᑦ. ᑎᑎᕋᕐᑕᐅᓯᒪᖕᒥᔪᖅ  

ᖃᓪᓗᓈᑎᑐᑦ ᐊᒻᒪ ᐅᐃᕖᑎᑐᑦᓗ.

ᑐᑭᓯᐅᒪᑦᔪᑎᒃᑲᓐᓃᑦ ᐊᒻᒪ ᑐᑭjᐊᑦᔪᑎᒃᑲᓐᓃᑦ ᑎᑎᕋᕐᓯᒪᕗᑦ ᖃᕆᑕᐅᔭᕐᑎᓐᓂ ᐊᓐᓂᕐᑎᕐᑕᐅᑕᐃᓕᑎᒃᓯᓂᕐᒧᑦ ᐊᒻᒪ 

ᐱᑲᒻᒪᒃᑕᐅᑦᑕᐃᓕᑎᓯᓂᕐᒧᑦ ᑎᑎᖃᖏᓐᓂ pauktuutit.ca.
   

 

ᐃᓄᐃᑦ ᐃᓅᓱᒃᑐᑦ ᑲᑎᒻᒪᔨᖏᑦ 

ᐃᓄᐃᑦ ᐃᓅᓱᒃᑐᑦ ᑲᑎᒻᒪᔨᖏᑦ ᐱᓇᓱᐊᖃᑎᒋᑦᓱᒋᑦ ᐸᐅᒃᑑᑎᒃᑯᑦ ᑎᑎᖅᑲᓕᐅᕐᓯᒪᕗᑦ ᑐᓴᐅᒪᑦᔪᑎᒃᓯᐊᕙᓐᓂᒃ, ᐃᓅᓱᒃᑐᑦ 

ᐃᓚᖏᔪᓐᓇᕐᓂᖏᓂᒃ ᖃᐅᔨᒃᑲᐃᑦᔪᑎᓂᒃ, ᑭᓱᐃᑐᐃᓐᓇᐃᑦᓗ ᐊᑐᑎᖃᕈᓐᓇᕐᑐᑦ ᓇᓕᒧᒌᒃᑎᒃᓯᒋᐊᖃᓐᓂᕐᒧᑦ ᐊᒻᒪ  

ᖃᓄᕐᑑᕈᑎᒃᓴᐃᑦ ᑭᓇᒃᑯᑐᐃᓐᓇᐃᑦ ᐃᓚᐅᑦᑎᑕᐅᑦᓯᐊᕈᓐᓇᖁᓪᓗᒋᑦ.

2020 ᐱᒋᐊᖅᑲᒻᒥᐅᑎᓪᓗᒍ ᐱᓇᓱᐊᕐᑏᑦ ᐋᑐᒑᒥ ᑲᑎᒻᒪᖃᑕᐅᔪᕗᑦ ᑲᑎᖕᖓᑎᓗᒋᑦ ᑭᓇᐅᔭᖃᕐᑎᑕᐅᔪᑦ ᐊᒻᒪ ᐃᓅᓱᒃᑐᐃᑦ 

ᐱᓇᓱᐊᖃᑕᐅᔪᑦ ᑲᑎᒻᒪᑎᑕᐅᓱᑎᒃ ᐊᕐᓇᐃᑦ ᐊᒻᒪ ᓇᓕᒧᒌᒃᑎᒃᓯᓂᕐᒧᑦ ᑲᓇᑕᒥ (WAGE).

ᑲᑎᓚᐅᕐᓯᒪᕗᑦ ᑕᓪᓕᒪᐅᔪᑦ ᑎᒥᐅᔪᑦ ᓄᓇᖅᑲᖅᑳᕐᓯᒪᔪᑦ ᒪᓕᒃᓱᒋᑦ ‘ᑲᓇᑕᓕᒫᒥ ᐋᔨᖃᑦᑎᒋᑦᑐᑦ ᓇᓕᒧᒌᒃᑎᒃᓯᓂᕐᒧᑦ  

ᐊᒻᒪ ᑲᓇᑕᒥᐅᑕᐃᑦ ᐃᓃᓱᒃᑐᑦ ᐱᓕᕆᐊᖏᑎᒍᑦ’. ᐋᔨᖃᑎᒋᑦᓱᑎᒃ ᑲᑐᑦᔨᓂᒃᑯᑦ ᑲᒪᖃᑎᒌᓐᓂᕐᒥᒃ.

ᓴᖅᑮᓂᐊᕐᒥᔪᑦ ᐅᖃᐅᑦᔨᒋᐊᕐᑎᓂᒃ ᑲᑎᒻᒪᔨᕋᓛᓂᒃ ᐊᒻᒪ ᐅᖄᓚᐅᑎᒃᑯᑦ ᑲᑎᒻᒪᓛᕐᓱᑎᒃ ᐊᐅᔭᒃᑯᑦ 2020ᒥ. ᓄᕙᓐᓇᕐᔪᐊᑉ 

ᓄᖅᑲᐅᒪᑎᒃᓯᓯᒪᓂᖓ ᐊᓂᒍᕐᐸᑦ ᐱᓇᓱᒃᑎᐅᔪᑦ ᑲᑎᖃᑎᖃᕈᒪᕗᑦ ᐃᓄᖕᓂᒃ ᐃᓅᓱᒃᑐᓂᒃ ᑲᑎᒻᒪᑎᑕᐅᓗᑎᒃ  

ᓇᑭᑐᐃᓐᓈᕐᑐᑦ ᑲᓇᑕᒥ.

ᐃᑲᔪᖃᑎᒌᓐᓂᖅ: ᐃᓄᐃᑦ ᐃᓅᓱᒃᑐᑦ ᓯᕗᒧᐊᑦᔪᑎᖏᑦ ᐊᓐᓂᕐᑎᕐᑕᐃᓕᑎᒃᓯᓂᕐᒧᑦ ᐱᓇᓱᒃᑕᐅᔪᖅ

ᐃᑲᔪᖃᑎᒌᓐᓂᖅ: ᐃᓄᐃᑦ ᐃᓅᓱᒃᑐᑦ ᓯᕗᒧᐊᑦᔪᑎᖏᑦ ᐊᓐᓂᕐᑎᕐᑕᐃᓕᑎᒃᓯᓂᕐᒧᑦ ᐱᓇᓱᒃᑕᐅᔪᖅ ᐊᐅᓚᓂᖃᕐᐳᖅ ᐅᓪᓗᓂᒃ 

ᑕᓪᓕᒪᓂᒃ ᓯᕗᓕᕐᑎᕈᕐᐸᓪᓕᐊᖁᓪᓗᒋᑦ ᐱᓕᒻᒪᑦᓴᐃᔨᑦᓗ ᐱᓕᒻᒪᖃᕐᑕᐅᓗᑎᒃ ᐱᓐᖑᐊᓂᒃᑯᑦ ᐊᒻᒪ ᑎᑎᕐᑑᔭᕐᓂᒃᑯᑦ ᐊᒻᒪ 

ᐃᓕᓐᓂᐊᕐᑎᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕐᓗᒋᑦ.

ᑐᑭᒧᐊᑦᔪᑎᐅᔪᖅ ᐱᕚᓕᖁᓪᓗᒋᑦ ᑲᔪᓯᐅᒪᑦᓯᐊᕐᓗᑎᒃ ᓯᕗᓕᕐᑎᐅᓗᑎᒃ ᐊᒻᒪ ᐃᓅᓯᕐᒧᑦ ᐊᑑᑎᓕᒃᓂᒃ ᐃᒪᐃᓗᕐᓗᑎᒃ:

ᐃ) 	�ᓇᒻᒥᓂᖅ ᐅᑦᔨᕐᓱᑦᓯᐊᕈᓐᓇᖁᓪᓗᒋᑦ ᐱᓇᓱᐊᕈᓐᓇᕐᓗᑎᒡᓗ ᐃᓅᓯᕐᒥᓐᓂ ᐃᑉᐱᓂᐊᕐᓂᒥᓐᓂ ᖃᓄᐃᖏᑦᓯᐊᕐᓗᑎᒃ; ᐊᒻᒪ

ᐱ) ᐱᓇᓱᐊᕐᑎᑕᐅᓗᑎᒃ ᐃᓅᓇᓱᐊᕈᓐᓇᕐᓂᖏᑦ ᐊᑦᑕᓇᑦᑕᐃᓕᖁᓪᓗᒋᑦ 

ᐃᓅᓱᒃᑐᑦ ᐱᕙᓪᓕᐊᖁᓪᒋᑦ ᐃᒻᒥᒃᑯᑦ ᐱᓇᓱᐊᕈᓐᓇᕐᓗᑎᒃ ᐅᑦᔨᕐᓱᕈᓐᓇᖃᑦᑕᕐᓂᐊᕐᒪᑕ ᐃᓕᖅᑯᓯᐅᔪᓂᒃ ᐊᒻᒪ ᐱᐅᓯᐅᔪᓂᒃ 

ᓈᒻᒪᖏᑦᑐᓂᒃ ᐊᒻᒪ ᐊᓐᓂᕐᑎᕆᑕᐃᓕᒪᓂᕐᒥᑦ ᐊᔭᐅᕐᓯᒍᑎᒃ ᐊᑑᑎᑕᐃᓕᒪᓂᕐᓴᐅᔪᓐᓇᕐᒪᑕ ᐱᑦᓯᐊᖏᓐᓂᐅᔪᒥᒃ  

ᐊᒻᒪ ᑎᒥᒃᑯᑦ ᐊᑲᐅᖏᓕᐅᕈᑎᒃᓂᒃ.

ᐃᖅᑲᓇᐃᔭᕐᐅᑏᑦ ᐱᓇᓱᐊᖃᑎᖃᕐᐳᑦ ᕿᑭᕐᑕᓂ ᐃᓄᐃᑦ ᑲᑐᑦᔨᖃᑎᒌᖏᓐᓂᒃ ᐊᒻᒪ ᓄᓇᓕᖕᓂ ᑲᒪᖃᑕᐅᔪᓂᒃ 

ᐋᖅᑭᑦᓱᐃᕙᓪᓕᐊᓂᕐᒥᒃ ᐊᒻᒪ ᓯᕗᒧᐊᒃᑎᒃᓯᓂᕐᒥᒃ ᑕᒪᑐᒥᖓ ᐅᓪᓗᓂᒃ ᑕᓪᓕᒪᓂᒃ ᑲᑎᓐᓂᐅᔪᒥᒃ ᐊᒻᒪ  

ᐱᓕᒻᒪᒃᓴᕐᑕᐅᓗᑎᒃ ᐱᓕᒻᒪᒃᓴᐃᔩᑦ.

ᐸᕐᓇᓚᐅᕐᓯᒪᒐᓗᐊᕐᒪᑕ ᑲᑎᖁᔨᓪᓗᑎᒃ ᐅᑭᐊᑦᓵᖓᓂ 2020ᒥ, ᐱᓇᐃᓗᑕᐅᓪᓗᑎᓂᓗ ᓄᕙᓐᓇᕐᔪᐊᖅ.

ᐊᑐᐊᒐᐃᑦ ᐊᒻᒪ ᖃᐅᔨᓴᕐᑕᐅᔪᑦ ᐱᕙᓪᓕᐊᓂᖏᑦ − ᐊᓐᓂᕐᑎᕆᑦᑕᐃᓕᒪᓂᕐᒧᑦ ᐊᒻᒪ ᐱᑦᓯᐊᑕᐅᖏᑦᑕᐃᓕᑎᒃᓯᓂᕐᒧᓗ

ᐸᐅᒃᑑᑎᒃᑯᑦ ᐊᑐᐊᒐᓕᐊᕐᓂᓕᕆᔩᖏ ᐊᒻᒪ ᖃᐅᔨᕙᓪᓕᐊᔪᓕᕆᔨᖏᑦ ᐊᑑᑎᖃᒻᒪᕆᑉᐳᑦ ᐸᐅᒃᑑᑎᒃᑯᑦ ᐱᕙᓪᓕᐊᓂᕐᓴᐅᖁᓪᓗᒋᑦ 

ᓈᒻᒪᓈᕐᓯᒪᓂᕐᓴᐅᔪᓂᒃ ᐊᑐᐊᒐᓕᐅᕐᓂᕐᒥᑦ ᐊᒻᒪ ᖃᐅᔨᒪᓪᓕᐊᑦᔪᑎᒃᓂᒃ ᑕᒪᓐᓇ ᓯᓚᑖᓂᒻᒪᑦ ᐊᐅᓚᑦᓯᑦᔪᑎᐅᒐᔪᒃᑐᑦ 

ᑎᓯᐱᕆ 2019ᒥ ᐸᐅᒃᑑᑎᒃᑯᑦ ᑭᓇᐅᔭᖃᕐᑎᑕᐅᓚᐅᕐᑐᑦ ᒐᕙᒪᑐᖃᒃᑯᑦ ᐊᒻᒪ ᓄᓇᖃᖅᑳᕐᓯᒪᔪ ᐱᓇᓱᐊᖃᑎᒌᖏᓐᓂ ᐊᒻᒪ 

ᐅᑭᐅᕐᑕᕐᑐᓕᕆᔨᒃᑯᖏᓐᓂᒃ ᐱᓇᓱᐊᖃᑕᐅᖁᓪᓗᒋᑦ ᐅᑭᐅᕐᑕᕐᑐᒥ ᑲᑎᒻᒪᔨᐅᔪᓂᒃ ᐱᕙᓪᓕᐊᑦᔪᑕᐅᓕᕆᔨᒃᑯᖏᓐᓂᒃ 

ᑲᒪᖃᑕᐅᓪᓗᑎᒃ ᐅᓂᒃᑳᓂᒃ ᐊᕐᓇᐃᑦ ᐊᖑᑎᓪᓗ ᐊᒻᒪ ᐊᑦᔨᒌᖏᑦᑐᓕᕆᓂᕐᒧᑦ ᐅᑭᐅᑕᕐᑐᒥ.

ᐃᓚᐅᓂᕐᒥᒍᑦ ᑎᑎᖅᑲᓂᒃ ᐋᖅᑭᓱᐃᔨᓂᒃ ᐸᐅᒃᑑᑎᒃᑯᑦ ᐅᓂᒃᑳᓕᐅᕐᐸᓪᓕᐊᕗᑦ ᐃᓚᒋᔭᐅᓂᐊᕐᑐᓂᒃ ᑖᒃᑯᐊ 

ᐅᓂᒃᑳᓕᐊᖑᓂᐊᕐᑐᓂ ‘ᐊᓐᓂᕐᑎᕆᖃᑦᑕᕐᓂᖅ ᐊᒻᒪ ᓴᐃᓕᖃᑎᒌᓕᕐᐸᓪᓕᐊᓂᖅ’ ᐅᓂᒃᑳᓂᐊᖑᓂᐊᕐᑐᓂ. ᑖᒃᑯᐊ ᐅᓂᒃᑳᑦ 

ᐱᔭᕇᕐᑕᐅᔪᒫᕐᓂᐊᕐᑐᑦ ᐅᐱᖓᒃᑯᑦ 2021ᒥ.

ᒐᕙᒪᑐᖃᒃᑯᑦ ᑭᓇᒃᑯᒫᓂᒃ ᐊᑦᓇᕐᑕᐃᓕᒪᔪᓕᕆᔨᒃᑯᖏᓐᓄᑦ ᑭᓇᐅᔭᖃᕐᑎᑕᐅᓪᓗᑎᒃ ᐹᐅᒃᑑᑎᒃᑯᑦ ᖃᐅᔨᓴᕐᑎᒃᓯᓚᐅᖅᑯᑦ ᖃᓄᖅ 

ᐸᓖᓯᒃᑯᑦ ᑲᒪᖃᑦᑕᕐᒪᖔᑕ ᐊᕐᓇᐃᑦ ᐊᓐᓂᕐᑎᕐᑕᐅᒐᐃᒻᒪᑕ ᐃᓄᐃᑦ ᓄᓇᖓᑦᓂ. ᑐᑭᓯᓚᐅᕐᑕᒥᑎᒍᑦ ᐊᓚᒃᑲᐃᓕᓚᐅᕐᑐᑦ 

ᔭᓐᓄᐊᕆ 2020ᒥ 15ᖑᔪᓂᒃ ᐊᑐᓕᖅᑕᐅᖁᔭᒥᓐᓂᒃ ᑎᑎᕋᕐᓯᒪᔪᓂᒃ ᖃᓄᐃᓗᕐᑕᐅᒋᐊᖃᓐᓂᖏᓐᓂᒃ ᐊᕐᓇᐃᑦ 

ᐊᓐᓂᕐᑎᑕᐅᓂᕆᕙᒃᑕᖏᑦ; ᖃᐅᔨᓴᕐᑕᐅᓪᓗᑎᓪᓗ ᐸᓖᓯᒃᑯᑦ ᐊᑐᐊᒐᖏᑦ ᐊᒻᒪ ᐱᐅᓯᕆᕙᒃᑕᖏᑦ ᐃᓄᐃᑦ ᓄᓇᖓᓐᓂ.

ᐊᑐᓕᕐᑕᐅᖁᔭᐅᔪᑦ ᒪᓕᒃᓱᒋᑦ ᓯᕗᒧᐊᒃᒐᓱᒃᓂᐊᕈᑎᒃ ᐊᓯᑦᔨᑕᐅᒋᐊᖃᓐᓂᐊᕐᐳᖅ ᖃᓄᖅ ᐸᓕᓯᐅᖃᑦᑕᕐᓂᖏᓐᓂᒃ ᐃᓄᐃᑦ 

ᓄᓇᖓᑦᓂ ᖃᓄᖅ ᑲᒪᒋᔭᐅᖃᑦᑕᕐᒪᖓᑦ ᐃᓄᐃᑦ ᐊᕐᓇᐃᑦ ᐊᓐᓂᕐᑎᑕᐅᒐᐃᒻᒪᑕ ᐊᒻᒪᓗ ᐊᑲᐅᖏᓕᐅᕈᑕᐅᕙᒃᑐᑦ  

ᐃᓄᐃᑦ ᐊᕐᓇᓄᑦ ᓇᔪᒐᑦᔭᕐᓯᐅᕐᑎᓪᓗᒋᑦ ᐊᑦᑕᓇᖏᑦᑐᒥᒃ ᐊᒻᒪ ᓴᐳᒻᒥᔭᐅᑦᓯᐊᕐᕕᒃᒥᑦ.

ᑕᒪᓐᓇ ᐱᓕᕆᐊᖑᓚᐅᕐᑐᖅ ᐊᓚᒃᑲᕐᓯᓚᐅᕐᑐᖅ ᐊᑐᓕᕐᑕᐅᖁᔭᐅᓯᒪᓚᐅᕐᑐᓂ ᐊᓂᒃᑳᓕᐊᖑᓚᐅᕐᑐᓄᑦ ᑲᓇᑕᒥ 

ᑭᓪᓕᓯᓂᐊᕐᑐᖃᕐᑎᓪᓗᒍ ᑭᖑᕐᑕᐅᓯᒪᔪᑦ ᐊᒻᒪ ᑐᖁᑕᐅᓯᒪᔪᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ.  

ᑐᑭᓯᑦᔪᑕᐅᓯᒪᓕᕐᑐᑦ ᖃᐅᔨᒪᑦᔪᑎᐅᓂᐊᖅᑯᑦ ᐋᖅᑭᑦᓱᐃᔪᖃᓕᖅᑲᑦ ᐱᓇᓲᑎᐅᔪᓂᒃ ᐊᒻᒪ ᐱᓕᕆᑦᔪᑎᐅᔪᓂᒃ 

ᑕᒪᒃᑯᐊ ᐊᑐᐃᓐᓇᐅᑎᑕᐅᓂᐊᕐᒪᑕ ᑲᓇᑕᒥ ᐸᓕᓯᓕᕆᔨᐅᔪᓄᑦ ᐊᑐᑎᖃᕈᓐᓇᕐᓗᑎᒃ ᐃᓕᖅᑯᓯᑐᖃᕆᔭᐅᔪᑦ 

ᑐᑭᓯᐅᒪᔭᐅᓂᕐᓴᐅᖁᓪᓗᒋᑦ ᐸᓕᓯᓄᑦ.

ᐸᐅᒃᑑᑎᒃᑯᑦ ᐃᓱᒪᒍᓗᐊᕐᐳᑦ ᐊᓚᒃᑲᐃᖁᔨᓪᓗᑎᒃ ᖃᓄᖅᑑᕐᑎᐅᓂᐊᕐᑐᓂᒃ ᐱᓕᕆᖃᑎᒋᓗᒋᑦ ᐳᑭᕐᑎᓕᒃᑯᑦ 

ᐊᑐᓕᕐᑎᒃᓯᖁᓪᓗᒋᑦ ᑲᓇᑕᒥ ᑭᒃᑯᓕᒫᓂᒃ ᐊᑦᑕᓇᕐᑐᒥᑕᐃᓕᑎᒃᓯᔩᑦ ᐊᑐᓕᕐᑕᐅᖁᔭᐅᓯᒪᔪᓂᒃ.

ᔮᓐᓄᐊᕆ 2020ᒥ ᐸᐅᒃᑑᑎᒃᑯᑦ ᑮᓇᐅᔭᖃᕐᑎᑕᐅᓚᐅᖅᑯᑦ ᑲᓇᑕᐅᑉ ᐃᒡᓕᕆᔨᕐᔪᐊᑯᖏᓐᓂᒃ ᐱᓕᕆᑦᔪᑎᒃᓴᓂᒃ 

ᑐᑭᓯᑦᔪᑎᐅᓂᐊᕐᑐᓂᒃ ᐊᑎᓕᒃ ᐃᓪᓗᑭᑦᓴᓂᕐᒧᑦ ᖃᐅᔨᓴᕐᓂᖅ ᐃᓄᐃᓐᓇᕐᓄᑦ ᑐᕋᖓᔪᖅ ᖃᓪᓗᓈᓂ ᐊᕐᓇᐃᑦ 

ᓇᔪᒐᒐᑦᓴᖓᓐᓄᑦ ᐊᒻᒪ ᐃᒡᓗᖃᕆᐊᖃᓐᓂᖏᓐᓄᑦ ᐋᑐᒑᒥ, ᐊᓐᑎᐅᕆᔪᒥ. 

ᖃᓪᓗᓈᓂ ᑭᒡᖓᑐᕐᑎ 

ᒫᑕ ᕕᓕᐅᕋᑎ 

ᖁᑦᓯᑦᑐᒧᑦ 

ᓂᐅᕐᕈᓯᒪᑎᓪᓗᒍ

ᑐᑭᓯᒋᐊᕐᑕᐅᓗᑎᒃ ᖃᓄᖅ ᐃᑲᔪᕐᑕᐅᔪᑎᖃᕆᐊᖃᒻᒪᖔᑦᑕ ᐃᓄᐃᑦ ᐊᕐᓇᖏᑦ 

ᕿᒫᕕᒃᓂ, ᐱᓕᕆᐊᖑᔪᖅ ᑲᑐᑦᔨᖃᑎᒌᑦᓱᑎᒃ ᑐᖓᓱᕝᕕᖓᑦ ᐃᓄᐃᑦ ᐊᒻᒪ 

ᐃᓅᖃᑎᒌᑦᑯᑦ ᓱᕈᓯᓕᕆᕕᐅᔪᖅ, ᐃᓅᓱᒃᑐᓂᒃᓗ ᐊᒻᒪ ᐃᓚᒌᓄᑦ.

ᐱᓕᕆᐊᖑᔪᖅ ᑐᑭᓯᒋᐊᕈᑎᐅᓂᐊᖅᑯᖅ ᖃᓄᕐᑑᕈᑕᐅᑲᓂᕐᓗᓂ  

ᐃᒡᓕᕆᓂᕐᒧᑦ ᑲᓪᓗᓇᓂᑦᑐᓄᑦ ᐃᓄᒃᓄᑦ ᐊᕐᓇᓄᑦ ᐊᒻᒪ ᐊᓯᖏᑦ 

ᑭᖕᖑᒪᔭᐅᖃᑦᑕᕐᑐᑦ ᐊᑦᑕᓇᕐᑐᒦᖁᓇᒋᑦ ᐊᒻᒪ ᖃᓄᐃᖏᑦᓯᐊᖁᓪᓗᖏᑦ  

ᐃᓄᐃᑦ ᐊᕐᓇᐃᑦ ᕿᑐᖓᖏᑦᓗ.

ᐃᓱᓕᒃᕕᖃᓚᐅᕋᓗᐊᕐᒪᑦ ᔪᓚᐃ 31, 2021ᒥ ᑭᖑᕐᕙᕆᐊᑕᐅᓯᒪᓕᕐᑐᖅ 

ᐊᖏᕐᕋᕐᓯᒪᐃᓇᕆᐊᖃᓕᖁᔭᐅᓂᖏᓐᓄᑦ ᒐᕙᒪᒃᑯᖏᑦᓄᑦ ᐊᓐᑎᐅᕆᔪᒥ.

ᐊᒻᒪᓗᒃᑕᐅᖅ ᐸᐅᒃᑑᑎᒃᑯᑦ ᐱᓇᓱᐊᖃᑎᖃᐃᓐᓇᕐᐳᑦ ᒐᕙᒪᑐᖃᒃᑯᓐᓂᒃ ᐊᑐᓕᕐᑎᒃᓯᓂᕐᒥᒃ ᒐᕙᒪᑐᖃᒃᑯᑦ ᐊᒻᒪ ᐸᐅᒃᑑᑎᒃᑯᑦ 

ᐊᖏᖃᑎᒋᑦᔪᑎᒋᓚᐅᕐᓯᒪᔭᖓᓐᓂᒃ.

ᐊᖏᖃᑎᒋᑦᔪᑎᒥᒃ ᐱᓇᓱᐊᕐᑏᑦ ᓇᓗᓇᐃᕐᓯᓯᒪᔪᖅ ᐱᖓᓱᓪᓗᐊᑕᓂᒃ ᐃᓱᒪᕐᓴᕐᓯᐅᕈᑕᐅᒋᐊᓕᒃᓂᒃ ᖃᓄᕐᑑᕈᑕᐅᖁᓪᓗᒍ 

ᐊᓐᓂᕐᑎᕐᑕᐅᕙᒃᑐᑦ ᐊᒻᒪ ᐊᑦᑕᓇᑦᑕᐃᓕᒪᒋᐊᖃᓐᓂᖏᓐᓄᑦ ᓱᕐᓗ ᑭᒫᕕᑦ ᐊᒻᒪ ᓇᒻᒥᓂᖅ ᐃᒡᓗᖃᓕᕐᓂᖅ ᐊᒻᒪ  

ᓇᔪᒐᒃᓴᐃᑦ, ᓱᕈᓰᕐᓄᑦ ᐊᒻᒪ ᐅᕕᒃᑲᕐᓄᑦ ᑐᕋᖓᓪᓗᐊᑕᕐᑐᓂᒃ ᐊᑦᑕᓇᕐᑐᒦᒋᐊᖃᖕᖏᓂᖏᓐᓄᑦ ᐊᒻᒪ  

ᕿᒥᕐᕈᔭᐅᓂᖏᑦ ᐃᖅᑲᕐᑐᐃᕕᓕᕆᓂᖅ.

ᐊᓐᓂᐊᖃᖏᓂᕐᒧᑦ ᐊᑐᐊᒐᓕᐅᕐᓂᖅ ᐊᒻᒪ ᐱᓕᕆᐊᖑᔪᑦ
‘ᐱᒋᐊᓚᐅᕐᓯᒪᖕᒪᑕᓂᒃ ᐸᐅᒃᑑᑎᒃᑯᑦ ᐅᑦᔨᕈᓱᐃᓐᓇᕐᑐᑦ ᐃᓄᐃᑦ ᐊᓐᓂᐊᓯᐅᕐᑕᐅᖃᑦᑕᕐᓂᖏᑦ ᓇᓕᒧᒌᓐᓂᖃᖏᒻᒪᑕ 

ᐊᓐᓂᐊᓯᐅᕐᑕᐅᖃᑦᑕᕐᓂᖏᓐᓂᒃ ᐊᓯᖏᑦᑕ ᑲᓇᑕᒥᐅᑦ. ᐊᑐᐃᓐᓇᖃᕐᕕᐅᑎᑕᐅᒋᐊᖃᓐᓂᖏᓐᓂᒃ ᐊᒪ  

ᑲᒪᒋᔭᐅᑦᓯᐊᕐᓂᕐᓴᐅᓗᑎᒃ ᐱᒻᒪᕆᐅᑎᑕᐅᖏᓐᓇᕐᐳᖅ.

ᐸᐅᒃᑑᑎᒃᑯᑦ ᐱᓕᕆᓐᓇᕋᓱᐊᕐᓂᐊᕐᐳᑦ ᐱᓇᓱᐊᖃᑎᖏᑦᓯᐊᓂᕐᓴᐅᖁᓪᓗᒋᑦ ᐊᓐᓂᐊᕐᑐᓕᕆᔩᑦ ᐊᒻᒪ ᐃᓄᐃᑦ ᐊᒻᒪ 

ᓴᖅᑮᔪᖃᕆᐊᖃᓐᓂᖓᓂᒃ ᐃᓄᐃᑦ ᐃᓕᖅᑯᓯᑐᖃᖏᑦᑎᖑᑦ ᓈᒻᒪᓈᕐᑐᒥᒃ ᐊᒻᒪ ᑐᑭᓯᓇᑦᑕᐅᑎᒋᔪᓂᒃ  

ᐃᓄᐃᑦ ᐊᓐᓂᐊᓯᐅᕐᑕᐅᓕᕐᑎᓪᓗᒋᑦ.

2019-2020ᒥ ᐱᓕᕆᔨᓄᑦ ᑲᒪᒋᔭᐅᓗᐊᑦᑕᓚᐅᕐᑐᑦ ᑎᑎᕋᕐᓯᒪᕗᑦ ᐅᑯᐊ:

ᐃᓄᐃ ᑲᒡᒍᑎᓕᕆᓂᕐᒧᑦ ᐱᓕᕆᔪᑦ − ᑭᓇᐅᔭᖃᕐᑎᑕᐅᔪᖅ ᑲᓇᑕᒥ ᑲᒡᒍᑎᓕᕆᔩᑦ ᑲᑐᑦᔨᖃᑎᒌᑦ

ᐃᓄᖕᓄᑦ ᑐᕌᖓᓗᐊᕐᑕᕐᑐᓂᒃ ᑲᒡᒍᑎᓕᕆᓂᕐᒧᑦ ᑐᑭᓯᐅᒪᑦᔪᑎᒃᓴᓂᒃ ᑲᔪᓯᐅᒪᐃᓐᓇᓚᐅᖅᑯᖅ 

ᑐᑭᒧᐊᒃᑎᑕᐅᓪᓗᑎᒃ ᐃᓄᐃᑦ ᑲᒡᒍᑎᓕᕆᓂᕐᒧᑦ ᐱᓕᕆᔨᓄᑦ ᐅᖃᐅᑦᔨᒋᐊᕐᑎᖏᓐᓄᑦ ᑲᑎᒻᒪᔨᕌᖏᑦᑕ. ᐃᓅᓯᓐᓂ 

ᐊᖅᑯᓵᕐᑕᕋ − ᐊᖅᑯᓵᖅᑕᑲ ᐊᓚᒃᑲᐃᖃᑕᕐᓯᒪᕗᑦ ᐃᓄᖕᓄᑦ ᑐᑭᓯᐅᒪᑦᔪᑎᓂᒃ ᑲᒡᒍᑎᓕᕆᓂᕐᒧᑦ

ᐃᖅᑲᓇᐃᔭᕐᑏᑦ ᑐᑭᓯᐅᒪᑦᔪᑎᓕᐅᖃᑦᑕᓚᐅᖅᑯᑦ ᐅᑦᔨᕆᔭᐅᑦᓯᐊᓂᕐᓴᐅᖁᓪᓗᒍ ᐊᒻᒪ ᐃᓄᒃᓅᖓᔪᓂᒃ ᑲᒡᒍᑎᒥᑦ 

ᒪᒥᓴᕐᓂᕐᒧᑦ ᑲᑎᒃᐸᑦᑐᓄᑦ ᑐᑭᒧᐊᑦᔪᑎᓕᐅᕐᓱᑎᒃ ᐊᒻᒪ ᐱᕙᓪᓕᐊᔪᓕᕆᔨᓄᑦ ᑐᑭᓯᐅᒪᑦᔪᑎᓂᒃ ᐊᒻᒪ ᖃᕆᓴᐅᔭᒃᑯᑦ 

ᑎᑎᖅᑲᓕᐅᕐᓱᑎᒃ ᐃᓄᐃᑦ ᓇᒥᒃᑲᓗᐊᕈᑎᒃ ᐅᖃᓕᒫᕈᓐᓇᖁᓪᓗᒋᑦ ᓱᓕᑦᓯᐊᕐᑐᓂᒃ ᐊᒻᒪ ᐃᓄᖕᓅᖓᔪᓂᒃ.

ᖃᕆᓴᐅᔭᒃᑯᑦ ᑎᑎᕋᕐᓯᒪᔪᑦ ᐅᐃᒍᓕᐅᑎᓚᐅᕐᑐᑦ ᐊᑐᐃᓐᓇᐅᔪᓄᑦ ᑲᒡᒍᑎᓕᕆᓂᕐᒧᑦ ᑎᑎᕋᕐᓯᒪᕙᒌᕐᑐᓄᑦ 

ᒪᕐᕉᓕᖓᑦᓱᒋᑦ ᓯᕗᓪᓕᖅ ᑐᕌᖓᑦᓱᓂ ᐃᓄᖕᓄᑦ ᑲᒡᒍᑎᖃᕐᑐᓄᑦ ᐊᒻᒪ ᐃᓚᖏᓐᓄᑦ ᐊᒻᒪᓗ ᐊᐃᑉᐸᖓ ᑐᕌᖓᑦᓱᓂ 

ᐊᓐᓂᐊᕐᑕᐃᓕᒪᔪᓕᕆᔨᓄᑦ ᐱᓇᓱᐊᒐᓕᒃᓂᒃ ᐃᓄᖕᓂᑦ ᑲᒡᒍᑎᖃᐅᕐᑐᓄᑦ.

2019ᒥ ᑕᒪᒃᑮᑦ ᐅᑦᑕᐅᕋᐅᑎᐅᓚᐅᕐᑑᒃ, ᐃᓚᒋᔭᐅᓚᐅᕐᑐᑦ ᐅᖃᐅᓯᖏᑦ ᐊᖅᑭᑦᓱᐃᑦᔪᑕᐅᓚᐅᕆᕗᑦ ᐊᑐᐃᕐᓇᕐᕈᕐᑎᐅᓂᖓᓂᒃ 

2020ᒥ. ᑖᒃᑯᐊ ᐃᓄᖕᓅᖓᔪᑦ ᑲᒡᒍᑎᓕᕆᓂᕐᒧᑦ ᑐᑭᓯᐅᒪᑦᔪᑏᑦ ᐊᑐᐃᓐᓇᐅᕗᑦ ᐊᓐᓂᐊᖃᖏᑦᑐᓕᕆᓂᕐᒧᖓᔪᓂ ᑎᑎᕋᕐᓯᒪᔪᑦ 

ᐸᐅᒃᑑ ᑎᑯᑦ ᖃᕆᓴᐅᔭᒃᑯᑦ ᑎᑎᖅᑲᖏᓐᓂ.

ᓄᓇᖃᖅᑳᑦᓯᒪᔪᑦ ᐊᕐᓇᐃᑦ ᕿᑐᖏᐅᓂᕐᒧᑦ ᐊᓐᓂᐊᑦᑕᐃᓕᒪᒋᐊᖃᓐᓂᖏᑦ ᐱᔪᓐᓇᐅᑎᖏᑦ ᐊᒻᒪ ᒪᓕᒐᓕᕆᓂᖅ − 
ᑭᓇᐅᔭᖃᕐᑎᑕᐅᔪᑦ ᒐᕙᒪᑐᖃᒃᑯᑦ ᓄᓇᖃᖅᑳᕐᓯᒪᔪᓕᕆᔨᖏᓐᓄᑦ

ᐱᓇᓱᐊᖃᑎᖃᑦᓯᐊᕐᑐᑎᒃ ᒐᕙᒪᑐᖃᒃᑯᑦ ᓄᓇᖃᖅᑳᕐᓯᒪᔪᓕᕆᔨᑯᖏᓐᓂᒃ ᐸᐅᒃᑑᑎᒃᑯᑦ ᐃᓄᖕᓄᑦ ᑐᕌᖓᔪᓂᒃ 
ᖃᐅᔨᒋᓚᐅᕐᑐᑦ ᑐᑭᓯᐅᒪᑦᔪᑎᒃᓴᓂᒃ ᖃᐅᔨᒪᑦᓯᐊᕐᓗᑎᒃ ᐊᖏᕐᓯᒪᓂᕐᒧᑦ ᐊᒻᒪ ᐊᑲᐅᖏᓕᐅᕈᑕᐅᓲᓂᒃ ᐃᓱᒪᕐᓱᕋᑎᒃ 
ᐅᑦᕙᓘᓂᑦ ᐊᔭᐅᕐᑕᐅᑐᐃᓐᓇᕐᑐᑎᒃ ᓇᑦᔨᓕᕈᓐᓇᐃᓕᕐᑎᑕᐅᔪᑦ ᐃᓱᒪᒋᑦᓱᒋᑦ ᓄᓇᖃᖅᖄᕐᓯᒪᔪᑦ ᐊᕐᓇᐃᑦ ᕿᑐᖏᐅᓂᕐᒧᑦ 
ᐊᓐᓂᐊᑦᑕᐃᓕᒪᒋᐊᖃᓐᓂᖏᑦ ᐱᔪᓐᓇᐅᑎᖏᑦ ᐊᒻᒪ ᒪᓕᒐᓕᕆᓂᖅ.

ᐸᐅᒃᑑᑎᒃᑯᑦ ᐃᓄᐃᑦ ᓄᓇᖓᑦᓂ ᑲᑎᑎᒃᓯᖃᑦᑕᓚᐅᕐᑐᑦ ᑐᑭᓯᒋᐊᕐᑎᒃᓯᓪᓗᑎᒃ ᖃᐅᔨᕚᓪᓕᕐᑕᐅᖏᐊᑲᓐᓂᖁᓪᓗᒍ ᐊᒻᒪ 
ᑐᓴᕈᒪᑦᓱᑎᒃ ᓄᓇᓕᖕᒥᐅᓂᒃ.

ᖃᐅᔨᒋᐊᕐᑕᐅᓚᐅᕆᕗᑦ ᑎᑎᕋᕐᓯᒪᕙᒌᕐᑐᑦ ᐊᑐᐊᒐᕆᔭᐅᔪᑦ ᑐᑭᒧᐊᑦᔪᑎᐅᕙᒃᑐᑦ ᐊᑐᕐᑕᐅᒐᔪᒃᑐᑦᓗ ᖃᓪᓗᓈᓂ 
ᐊᓐᓂᐊᖃᖏᑦᑐᓕᕆᑦᔪᑎᖏᓐᓂᒃ ᐊᒻᒪ ᐊᓐᓂᐊᕐᑐᓕᕆᕖᑦ, ᐊᒻᒪ ᐊᕐᓇᓄᑦ ᐊᖅᑯᒋᔭᐅᕙᒃᑯᑦ ᓇᑦᔨᓕᕆᓂᕐᒨᖓᔪᑦ. 

ᖃᐅᔨᒋᐊᕐᑕᐅᓚᕐᒥᔪᑦ ᐊᑦᔨᐅᖏᑦᑑᓂᖏᑦᐊᑐᕐᑕᐅᕙᒃᑐᑦ ᐊᒻᒪ ᖃᓄᖅ ᐋᖅᑭᑦᓯᐊᕐᓯᒪᓂᕐᓴᐅᔪᓐᓇᕐᒪᖔᑕ ᐃᓄᐃᑦ ᐊᕐᓇᐃᑦ 
ᓇᑦᔨᓂᕐᒧᑦ ᐊᓐᓂᐊᑦᑕᐃᓕᒪᒋᐊᖃᓐᖏᑦ.

ᑮᒃᑯᓕᒫᓂᒃ ᑲᑎᒻᒪᑎᒃᓯᓚᐅᕋᑎᒃ ᐸᐅᒃᑑᑎᒃᑯᑦ ᑲᑎᑎᒃᓯᓚᐅᕐᑐᑦ ᔭᓐᓂᐊᕆ 27, 2020ᒥ ᐱᓕᕆᖃᑕᐅᔪᓂᒃ ᐃᓄᐃᑦ 
ᓄᓇᖓᓐᓃᖓᕐᑐᓂᒃ ᐅᖃᐅᓯᕆᑦᓱᒋᑦ ᖃᐅᔨᒋᐊᕈᑎᒥᓃᑦ ᐊᒻᒪ ᐋᔨᖃᑎᖃᓚᐅᕐᓂᕐᒥᓐᓂᒃ. 

ᐱᒻᒪᕆᐅᓂᖏᑦ ᐅᖃᐅᓯᐅᓕᓚᐅᕐᑐᑦ ᑲᑎᒻᒪᑎᓪᓗᒋᑦ ᐊᓪᓚᐃᑦ ᐊᒻᒪ ᐃᓄᐃᑦ ᐊᓐᓂᐊᖃᖏᑦᑐᓕᕆᔨᒃᑯᖏᑦ ᑲᑎᒻᒪᑎᓪᓗᒋᑦ 
ᔭᓐᓄᐊᕆ 28 ᐊᒻᒪ 29ᒥ ᓇᑦᔨᔪᓕᕆᓂᕐᒧᑦ ᐊᓐᓂᐊᕐᑕᐃᓕᒪᔪᓕᕆᓂᖅᒥ.

ᐸᐅᒃᑑᑎᒃᑯᑦ ᐱᓇᓱᐊᖃᑎᖃᕐᓱᑎᒃ ᐊᕐᓇᐃᑦ ᓄᓇᖃᖅᑳᓯᒪᔪᑦ ᑎᒥᖏᓐᓂᒃ ᐊᒻᒪ ᓄᓇᖃᖅᑳᓯᒪᔪᑦ ᐊᓐᓂᐊᕐᑐᓕᕆᔨᒃᑯᖏᓐᓂᒃ 
ᐅᖃᐅᓯᖃᕐᑐᑎᒃ ᐊᑑᑎᖃᑦᓯᐊᕈᓐᓇᕐᑐᓂᒃ ᖃᐅᔨᒪᔭᐅᕙᓪᓕᖁᓪᓗᒍ ᐃᓄᐃᑦ ᐊᕐᓇᐃᑦ ᐱᔪᓐᓇᐅᑎᖏᑦ ᐊᑦᑐᐊᓂᖃᕐᑐᑦ 
ᓇᑦᔨᔪᓕᕆᓂᕐᒧᑦ ᐊᓐᓂᐊᕐᑕᐃᓕᒪᔪᓕᕆᓂᕐᒧᖔᔪᑦ.

ᓄᓇᓕᖕᓂ ᐸᕐᓇᓯᒪᑦᔪᑏᑦ ᐊᓴᐱᖃᕐᑕᐃᓕᑎᒃᓯᓂᕐᒧᑦ ᑐᑭᓯᐅᒪᑦᔪᑎᐅᔪᑦᓗ ᐊᒻᒪ ᖃᐅᔨᒋᐊᕐᑕᐅᕙᓐᓂᖏᑦ 
ᐃᓄᐃᑦ ᓄᓇᖏᓐᓂ − ᑭᓇᐅᔭᖃᕐᑎᑕᐅᔪᖅ ᑲᓇᑕᒥ ᐱᓕᕆᕕᐅᔪᓄᑦ ᖃᐅᔨᓴᕐᓂᕐᒧᑦ ᐊᓐᓂᐊᖃᕐᑕᐃᓕᒪᑎᒃᓯᓂᕐᒧᑦ

ᐸᐅᒃᑑᑎᒃᑯᑦ ᐱᓇᓱᐊᖃᑎᖃᕐᓯᒪᕗᑦ ᑎᐅᕼᐅᓯ ᓯᓚᑦᑐᓴᕐᕕᒃᔪᐊᖓᓂᒃ ᖃᓄᖅ ᓄᓇᓕᖕᓂ ᖃᐅᓴᕐᑐᖃᕈᓐᓇᕐᒪᖔᑦ 
ᐊᑐᕐᓗᒋᑦ ᓄᓇᓕᖕᓂ ᐸᕐᓇᓯᒪᑦᔪᑏᑦ ᑕᒪᓐᓇ ᐋᖅᑭᓱᕐᑕᐅᒋᐊᕐᖓᕐᓂᑰᔪᖅ ᑳᓗᕌᑐ ᓯᓚᑦᑐᓴᕐᕕᒃᔪᐊᖓᓂ.

ᓯᕗᓪᓕᕐᒥ ᖃᐅᔨᒋᐊᕈᑎᒥᓃᑦ ᓇᓗᓇᐃᕐᓯᑦᔪᑎᐅᓚᐅᕐᒪᑕ “ᓄᓇᓖᑦ ᐱᕙᓪᓕᐊᓂᖏᑦ ᐊᑦᔨᒌᒃᓯᒪᖏᒻᒪᑕ 
ᐊᑐᐃᓐᓇᐅᓂᖏᑦ ᐊᑐᓕᕐᑎᒃᓯᓂᕐᒥᒃ ᑲᒪᑦᔪᑎᓂᒃ ᐊᒻᒪ ᖃᓄᖅ ᐸᕐᓇᓯᒪᕙᒌᕐᓂᖏᑦ ᐱᑦᔪᑎᐅᓪᓗᐊᑕᕐᑐᖅ 
ᓄᓇᓕᖕᒥᐅᓂ ᑲᒪᑦᔪᑎᒃᓯᒫᑦ ᖃᔪᓯᑦᓯᐊᕈᓐᓇᕋᓗᐊᕐᒪᖔᑕ ᐊᒻᒪ ᖃᓄᑎᒋᒃ ᓄᓇᓕᖕᒥᐅᑦ ᐃᑲᔪᕐᓯᓯᒪᔪᓐᓇᖏᓂᑦ.” 2

ᐸᐅᒃᑑᑎᒃᑯᑦ ᐱᓇᓱᐊᖃᑎᖃᕐᑐᑦ ᐋᖅᑮᔪᒪᓪᓗᑎᒃ ᐃᓄᖕᓄᑦ ᐊᑑᑎᖃᓕᕐᓯᐊᕐᓯᒪᔪᓂᒃ ᐃᓄᒃᑐᑦᓕᕐᑎᑕᐅᓯᒪᓗᑎᒃᓗ 
ᐊᑐᐊᒐᐃᑦ ᓄᓇᓕᖕᓂ ᐸᕐᓇᓯᒪᔪᑏᑦ. ᐱᓕᕆᑦᔪᑎᐅᓂᐊᕐᑐᖅ ᐱᖓᓲᔪᓂ ᐃᓄᐃᑦ ᓄᓇᓕᖏᓐᓂ ᑲᖏᕐᑐᒑᐱᒃᒥ ᐊᕐᕕᐊᓂ ᐊᒻᒪ 
ᖃᓪᓗᕐᑑᒥ ᑐᑭᓯᑦᔪᑎᐅᓗᓂ ᖃᓄᑎᒋᒃ ᐱᓕᕆᔪᓐᓇᕐᒪᖔᑕ ᐊᓴᐱᑖᕐᑐᖃᕐᓯᒪᓕᕐᑎᓪᓗᒍ. ᑖᓐᓇ ᐃᓄᖕᓅᖓᓪᓗᐊᑕᕐᑐᖅ  
ᓄᓇᓕᖕᓂ ᐸᕐᓇᓯᒪᑦᔪᑏᑦ ᐊᑐᐃᓇᐅᓕᕋᔭᕐᒪᑦ ᐃᓗᓐᓇᖏᓐᓄᑦ ᐃᓄᐃᑦ ᓄᓇᖏᓂ ᐊᕕᒃᑐᕐᓯᓚᐅᕐᑐᓂ ᑎᓴᒪᐅᓂ.

ᐅᒃᑑᐱᕆ 10, 2019ᒥ ᖃᐅᔨᓴᓚᐅᕐᑐᑦ ᐊᑐᐃᓐᓇᕈᐃᓕᓚᐅᕐᑐᑦ ᑎᑎᖅᑲᓂᒃ ᐋᖅᑭᒋᐊᕐᑕᐅᓯᒪᔪᖅ ᓄᓇᓖᑦ ᐸᕐᓇᓯᒪᑦᔪᑎᖏᑦ 
ᐊᐱᖅᑯᑎᐅᔪᓐᓇᕐᑐᑦ ᑎᑎᕋᕐᓯᒪᓪᓗᑎᒃ ᐊᓴᐱᑖᑦᑕᐃᓕᒪᔪᓕᕆᓂᕐᒧᑦ ᑐᑭᓯᐅᒪᔪᑎᒃᓴᐃᓪᓗ ᐊᒻᒪ ᖃᐅᔨᒋᕐᑕᐅᓂᖏᑦ ᐃᓄᐃᑦ 
ᓄᓇᖏᓐᓂ.

   
  ᐸᐅᑦᑑᑎᒃᑯᑦ ᖃᕆᓴᐅᔭᖓᓂ ᐅᖃᒪᓕᒫᕐᑕᐅᔪᓐᓇᕐᑐᑦ ᓄᓕᐊᕐᓂᕐᒧᑦ ᐊᓐᓂᐊᖃᑦᑕᐃᓕᒪᔪᓕᕆᕐᒨᖓᔪᓂ.

ᖁᐱᕐᕆᓯᒪᔪᖓᖏᒃᑲᓗᐊᕐᒪᖓᑦ ᐱᓕᕆᑦᔪᑎ – ᑭᓇᐅᔭᖃᕐᑎᑕᐅᔪᖅ ᑲᓇᑕᒥ ᐱᓕᕆᕖᑦ  
ᐊᓐᓂᐊᖃᖏᑦᑐᓕᕆᓂᕐᒧᑦ ᖃᐅᔨᓴᕐᑏᑦ 

ᑭᓇᐅᔭᖃᕐᑎᑕᐅᑦᓱᓂ ᑲᓇᑕᒥ ᐱᓕᕆᕖᑦ ᐊᓐᓂᐊᖃᖏᑐᓕᕆᓂᕐᒧᑦ ᖃᐅᔨᓴᕐᑏᑦ, ᖁᐱᕐᕆᓯᒪᔪᖃᖏᒃᑲᓗᐊᕐᒪᖔᑦ 
ᐱᓕᕆᑦᔪᑎ ᓄᓕᐊᕐᓂᕐᑯᑦ ᖃᓄᐃᖏᑦᓯᐊᕆᐊᖃᓐᓂᕐᒥᑦ ᐱᓕᕆᑦᔪᑎᐅᓂᐊᕐᑐᖅ ᓄᓇᕕᒃᒥ ᐊᒻᒪ ᐃᓄᕕᐊᓗᒃᒥᐅᑦ 
ᐃᓅᓱᒃᑐᑦ ᐱᓇᓱᐊᖃᑕᐅᖁᓪᓗᒋᑦ ᑐᑭᓯᔭᐅᖁᓪᓗᒍ ᓄᓕᐊᕐᓂᒃᑯᑦ ᐊᒻᒪ ᐊᐅᒃᑯᑦ ᖁᐱᕐᕆᑦᔪᑎᐅᕙᒃᑐᑦ  
ᐊᒻᒪ “ᖁᐱᕐᕆᓯᐅᕐᑕᐅᓂᖅ”.

2. ��ᖃᕆᓴᐅᔭᒃᑯᑦ ᑐᕌᕈᑖ http://www.readiness.nu/wp-content/uploads/2014/06/ 
Community-readiness-research-to-practice.pdf

ᐸᐅᒃᑑᑎᒃᑯᑦ ᐱᓇᓱᐊᖃᑎᖃᐃᓐᓇᕐᐳᑦ ᓯᔅᑳᓲᐅᐃᓐ ᓯᓚᑦᑐᓴᕐᕕᒃᔪᐊᖓᓂᒃ ᓄᓇᕕᒃᒥᓗ ᐊᓐᓂᐊᖃᖏᑦᑐᓕᕆᔨᒃᑯᖏᓐᓂᒃ 

ᐃᓄᓕᕆᔨᑯᖏᓐᓂᒃ ᐊᒻᒪ ᐃᓄᕖᐊᓗᐃᑦ ᑯᐊᐳᕇᓴᖓᓂᒃ ᐱᕙᓪᓕᐊᖁᓪᓗᒍ ᑕᒪᓐᓇ ᖁᐱᕆᓯᐅᕐᑕᐅᓂᖅ.

ᓄᓇᕕᒃᒥ ᐊᓐᓂᐊᖃᖏᑦᑐᓕᕆᔨᒃᑯᖏᓐᓄᑦ ᐃᓄᓕᕆᔨᑯᖏᓐᓄᑦ ᐱᒋᐊᕐᑎᑕᐅᓚᐅᕐᓯᒪᕗᖅᐱᓕᕆᑦᔪᑎᐅᔪᖅ ᖃᐅᔨᓇᓱᐊᕐᓱᑎᒃ 

ᖃᓄᖅ ᐊᑲᐅᓈᕐᓯᒪᓂᕐᐹᖑᒻᒪᒑᑦ ᐃᓚᐅᑎᑕᐅᑦᓯᐊᖁᓪᓗᒋᑦ ᐃᓅᓱᒃᑐᑦ ᓄᓕᐊᕐᓂᒃᑯᑦ ᐊᓐᓂᐊᖃᑦᑕᐃᓕᒪᓂᕐᒥᒃ 

ᑐᑭᓯᐅᒪᑦᔪᑕᐅᓗᑎᒃ ᖃᐅᔨᑲᐃᕚᓪᓕᐊᕈᑎᒃᑯᑦ ᐊᒻᒪ ᖃᕆᓴᐅᔭᒃᑯᑦ.

ᓄᓇᕕᒃᒥ ᐊᐅᓚᓂᖃᑦᓯᐊᓚᐅᕐᑎᓪᓗᒍ ᑭᓇᐅᔭᖃᕐᑎᑕᐅᒋᐊᒃᑲᓐᓂᓚᐅᕐᑐᑦ ᓯᐊᒻᒪᐸᓪᓕᐊᖁᓪᓗᒍ ᐱᒋᐊᕐᓱᓂ 

ᐃᓄᕕᐊᓗᐃᑦ ᓄᓇᖏᓐᓂ. ᔭᓐᓄᐊᕆ 2019ᒥ ᒪᓐᑐᕆᐊᒥ ᖃᐅᔨᒋᐊᕐᑏᑦ ᑲᑎᖃᑎᒌᓚᐅᕐᓯᒪᕗᑦ ᑲᔪᓯᒃᑲᐃᓇᓱᐊᕐᓂᕐᒧᒃᑦ ᐊᒻᒪ 

ᐊᑑᑎᖃᑎᒃᓯᑦᓯᐊᓂᕐᒧᑦ ᑲᔪᓯᑦᓯᐊᖁᓪᓗᒍ ᐊᓯᖏᓐᓂ ᐃᓄᐃᑦ ᓄᓇᖓᑦᓂ. 

ᑕᒪᑐᒨᓇ ᖃᐅᔨᕚᓪᓕᕐᑎᓇᓱᐊᕐᑐᑦ ᑭᒃᑯᑐᐃᓐᓇᐃᑦ ᐊᑑᑎᖃᕐᑎᒃᓯᓂᕐᓴᐅᖁᓪᓗᒋᑦ ᖃᐅᔨᓴᕐᑕᐅᖃᑦᑕᓂᕐᒥᒃ ᖁᐱᕐᕆᖃᑦᑐᕐᑐᑦ 

ᐱᔭᕆᐊᕐᑐᕙᓪᓕᐊᖁᓇᒍ ᐃᓄᐃᑦ ᓄᓇᖓᑦᓂ.

ᐱᓕᕆᑦᔪᑎ ᑐᕌᖓᓪᓗᐊᑕᕐᐳᖅ ᐃᓅᓱᒃᑐᓄᑦ ᐊᖅᑯᑎᒋᔭᐅᓪᓗᓂ ᖃᕆᓴᐅᔭᓕᕆᑦᔪᑏᑦ. ᖃᕆᓴᐅᔭᒃᑯᑦ ᒪᑉᐱᕐᑐᒐᖅ 

(CheckUpProject) ᖁᖓᓐᓇᑐᖃᐅᕐᓱᓂ, ᑎᑎᕋᐅᓯᐅᓯᒪᑦᓱᑎᒡᓗ ᐃᓅᓱᒃᑐᑦ ᐊᒻᒪ ᑐᑭᓯᕚᓪᓕᕈᑎᓂᒃ ᐊᐱᖅᑯᑎᑕᖃᕐᓱᓂ, 

ᖃᐅᔨᒪᕚᓪᓕᖁᓪᓗᒋᑦ ᓇᒻᒪᒃᑐᒃᑯᑦ ᓄᓕᐊᕐᓂᕐᒥᒃ ᐅᖃᓕᒪᐅᑦᑕᐅᑦᓯᐊᓂᕐᓴᐅᖁᓪᓗᒍᓗ ᖁᐱᕐᕆᑦᔪᑎᐅᕙᒃᑐᑦ ᐊᒻᒪ 

ᖃᐅᔨᓴᕐᑕᐅᒋᐊᖃᓐᓂᕐᒥᒃ.

ᑕᐃᒪᐃᑦᑕᐅᖅ ᐸᐅᒃᑑᑎᒃᑯᑦ ᐱᓕᕆᑦᔪᓯᖓᒍᑦ ᑐᑭᒧᐊᑦᑎᑕᐅᕗᖅ ᒪᑭᑕᒪᑦᓯᐊᕋᓱᐊᕐᓂᕐᓴᐅᓂᒃᑯᖓᔪᓂᒃ 

ᐊᓐᓂᐊᖃᖏᓂᕐᓴᐅᖁᓪᓗᒋᑦ ᓄᓕᐊᕐᓂᒃᑯᑦ ᑐᓴᐅᒪᑲᒻᒪᖏᑦᓗᑎᒃ. ᐊᖏᕐᓯᒪᑦᓯᐊᕆᐊᖃᓐᓂᖅ ᐃᓚᒋᓕᐅᑎᑕᐅᒋᕗᖅ ᓄᓕᐊᕐᓂᒃᑯᑦ 

ᐊᓐᓂᐊᖃᑦᑕᐃᓕᒪᓂᕐᒧᑦ ᐊᒻᒪ ᐃᓅᓱᒃᑐᑦ ᖃᓄᐃᖏᑦᓯᐊᓂᕐᒧᑦ ᐊᔩᖃᑕᐅᖃᑦᑕᕐᓗᑎᒃ ᑖᒪᓐᓇ ᑲᔪᓯᐅᒪᐃᓐᓇᕐᑎᑕᐅᓂᐊᕐᐳᖅ 

ᓯᕗᓂᒃᓴᑎᓐᓂ ᖃᐅᔨᓴᕐᑕᐅᒋᐊᖃᓐᓂᕐᒥ ᐱᔪᑎᐅᔪᓂ.

ᓇᑦᔨᐊᖑᓪᓗᑎᒃ ᐃᒥᐅᓗᒃᒧᑦ ᐊᓐᓂᐊᑖᕈᑎ − ᑮᓇᐅᔭᖃᕐᑎᑕᐅᔪᖅ ᑲᓇᑕᒥ ᑭᓇᒃᑯᓕᒫᓂᒃ ᐊᓐᓂᐊᕐᑕᐃᓕᒪᔪᓕᕆᔩᑦ

ᐸᐅᒃᑑᑎᒃᑯᑦ ᐱᓇᓱᐊᒐᖃᐃᓐᓇᕐᐳᑦ ᓇᑦᔨᐊᑦ ᐃᒥᐊᓗᒃᑯᑦ ᐊᓐᓂᐊᓕᕐᑎᑕᐅᖃᑦᑕᖁᓇᒋᑦ, ᑐᑭᓯᐅᒪᓂᕐᓴᐅᑎᒃᓯᒐᓱᐊᕐᓱᑎᒃ ᐊᒻᒪ 

ᐃᑲᔪᕐᓯᓯᒪᓂᕐᒥᑦ ᑕᐃᒪᒃ ᐊᓐᓂᐊᖃᕐᑐᓂᒃ. ᐸᐅᒃᑑᑎᒃᑯᑦ ᐱᓕᕆᑦᔪᑎᖓᑦ ᑐᑭᓯᐅᒪᓂᕐᓴᐅᖁᔭᐅᖁᓪᓗᒍ ᐊᐱᕐᓱᕐᑕᐅᖃᑦᑕᕐᓗᑎᒃ 

ᑕᐃᒫᒃ ᐊᓐᓂᐊᓖᑦ ᐊᒻᒪ ᑐᑭᓯᕕᐅᒋᐊᓗᑎᒃ ᐊᓐᓂᐊᖃᖏᑦᑐᓕᕆᔩᑦ ᐱᓕᕆᓪᓗᐊᑕᕐᑐᑦ ᑕᒪᑐᒥᖓ.

ᐃᓄᐃᑦ ᓄᓇᖓᑦᓃᑦᑐᑦ ᐊᒻᒪ ᖃᓪᓗᓈᓃᑦᑐᑦ ᐃᓕᖅᑯᓯᑐᖃᖏᑦᑎᒍᑦ ᑐᑭᓯᐅᒪᓇᑦᓯᐊᕐᑐᓂᒃ ᐊᑐᐃᓐᓇᕕᐅᖁᓪᓗᒋᑦ  

ᐊᕐᓇᓄᑦ ᑐᕌᖓᓪᓗᐊᑕᕐᑐᓂᒃ ᐊᒻᒪ ᐊᑐᑲᒻᒪᒃᑎᑕᐅᓯᒪᔪᑦ ᖃᐅᔨᒪᓂᖏᑦ ᐊᑐᕐᓗᒋᑦ. ᐊᓐᓂᐊᖃᖏᑦᑐᓕᕆᔩᑦ 

ᑲᑎᑎᒃᓯᖃᑦᑕᓚᐅᕐᑐᑦ ᐊᒻᒪ ᑐᑭᓯᐅᒪᓪᓗᐊᑕᕐᑐᑦ ᐊᐃᐱᕐᓱᕐᑕᐅᓪᓗᑎᒃ ᐃᒻᒥᓐᑕᒥ, ᐃᓅᕕᒃᒥ, ᒪᓐᑐᕆᐊᒥ ᐊᒻᒪ ᑯᑦᔪᐊᕐᒥ 

ᐊᓯᖏᑦᑕᐅᖅ ᐱᔭᕇᕐᑕᐅᓛᕐᒥᔪᑦ 2020ᒥ.

ᑲᓇᑕᒥ ᐃᓄᐃᑦ ᓄᓕᐊᕐᓂᒃᑯᑦ ᐊᓐᓂᐊᕐᑕᐃᓕᒪᔪᓕᕆᓂᕐᒧᑦ ᐱᓇᓱᐊᖃᑎᒌᑦ ᐊᒻᒪ ᓯᕗᒧᐊᑦᔪᑎᖓᑦ − ᑭᓇᐅᔭᖃᕐᑎᑕᐅᔪᖅ 

ᒐᕙᒪᑐᖃᒃᑯᑦ ᓄᓇᖃᖅᑳᓯᒪᔪᓄᑦ ᐱᓕᕆᔩᖏᑦ ᐊᒻᒪ ᐊᓪᓚᐃᑦ ᐊᒻᒪ ᐃᓄᐃᑦ ᐊᓐᓂᐊᖃᖏᑦᑐᓕᕆᔨᒃᑯᖏᑦ

ᐸᐅᒃᑑᑎᒃᑯᑦ ᐱᕙᓪᓕᕐᑎᒃᓯᒐᓱᐊᖏᓐᓇᖅᑯᑦ ᑲᓇᑕᒥ ᐃᓄᐃᑦ ᓄᓕᐊᕐᓂᒃᑯᑦ ᐊᓐᓂᐊᕐᑕᐃᓕᒪᔪᓕᕆᓂᕐᒧᑦ 

ᐱᓇᓱᐊᖃᑎᒌᓐᓂᒃ ᑲᓇᑕᒥ ᐃᓄᐃᑦ ᑐᓴᐅᒪᔭᐅᑦᓯᐊᖁᓪᓗᒋᑦ ᐃᓄᖕᓅᖓᔪᐃᑦ ᐊᔭᐅᕐᑕᐅᖏᓐᓇᕐᓗᑎᒃ 

ᓄᓕᐊᕐᓂᒃᑯᑦ ᐊᓐᓂᐊᖃᑦᑕᐃᓕᒪᓂᕆᓂᕐᒧᑦ ᐊᒻᒪ ᑲᔪᓯᑎᓪᓗᒍ ᑕᕝᕙ: ᑲᓇᑕᒥ ᐃᓄᐃᑦ ᓄᓕᐊᕐᓂᒃᑯᑦ 

ᐊᓐᓂᐊᖃᑦᑕᐃᓕᒪᓂᖅ ᑐᑭᒧᐊᑦᔪᑎᐅᔪᖅ.

ᑲᓇᑕᒥ ᐃᓄᐃᑦ ᓄᓕᐊᕐᓂᒃᑯᑦ ᐊᓐᓂᐊᕐᑕᐃᓕᒪᔪᓕᕆᓂᕐᒧᑦ ᐱᓇᓱᐊᖃᑎᖏᑦ ᐅᑯᐊ ᓄᓇᕕᒃᒥ 

ᐊᓐᓂᐊᖃᖏᑦᑐᓕᕆᔨᒃᑯᖏᑦ ᐊᒻᒪ ᐃᓄᓕᕆᔨᒃᑯᖏᑦ, ᓄᓇᑦᓯᐊᕗᑦ ᒐᕙᒪᒃᑯᖏᑦ, ᓄᓇᕘᑉ ᒐᕙᒪᒃᑯᖏᑦ, ᓄᓇᑦᓯᐊᑉ 

ᒐᕙᒪᒃᑯᖏᑦ ᐊᒻᒪ ᐊᓯᖏᑦ ᑭᓇᒃᑯᑐᐃᓐᓇᕐᓂᖅ ᐊᓐᓂᐊᖃᑦᑕᐃᓕᒪᔪᓕᕆᔩᑦ.

ᑲᓇᑕᒥ ᐃᓄᐃᑦ ᓄᓕᐊᕐᓂᒃᑯᑦ ᐊᓐᓂᐊᕐᑕᐃᓕᒪᔪᓕᕆᓂᕐᒧᑦ ᐱᓇᓱᐊᖃᑎᖏᑦ ᐅᖃᓕᒫᒐᓕᐊᓚᐅᕐᑐᑦ ᐃᑲᔪᕐᓂᖅ: ᐃᓄᖕᓅᖓᔪᑦ 

ᑲᒪᒋᔭᐅᑦᓯᐊᓂᕐᒧᑦ ᑐᑭᒧᐊᑦᔪᑎᖓᑦ ᓄᓕᐊᕐᓂᒃᑯᑦ ᐊᒻᒪ ᐊᐅᒃᑯᑦ ᖁᐱᕐᕆᑦᔪᑎᐅᕙᒃᑐᑦ. “ᐃᑲᔪᕐᓂᖅ” ᑐᑭᑕᖓ “ᐃᑲᔪᕐᓯᓯᒪᔪᑦ” 

ᐊᒻᒪ ᐃᓱᒪᓇᕋᓗᐊᕐᐳᖅ ᑖᓐᓇ ᑐᑭᒧᐊᑦᔪᑎ ᑐᓴᐅᒪᑦᔪᑎᐅᓗᓂ ᐃᓄᐃᑦ ᓄᓕᐊᕐᓂᒃᑯᑦ ᖃᓄᐃᖁᓇᒋᑦ.

ᐱᓇᓱᐊᖃᑎᒋᑦᑐᑦ ᐊᓯᑦᔩᕙᓪᓗᐊᕗᑦ ᐱᓇᓲᑎᒥᒃ ᐃᑲᔪᕐᓂᖅ ᐊᒻᒪ  
ᐋᖅᑭᑦᓱᐃᕙᓪᓕᐊᕗᑦ ᐃᓄᖕᓄᖓᔪᓂᒃ ᓄᓕᐊᕐᓂᒃᑯᑦ ᖃᐅᔨᒪᐅᑎᓂᒃ ᐊᓐᓂᐊᓂᒃ. 
ᐱᓇᓱᐊᒃᑎᒥᒃ ᐱᓕᕆᑎᒃᓯᔪᖃᓚᐅᖅᑯᖅ ᖃᓄᖅ ᐱᓕᔪᖃᒃᑲᓐᓂᐊᕆᐊᖃᒻᒪᖔ.

ᑖᒃᑯᐊ ᐱᓕᕆᔩᑦ ᑲᑎᖃᑎᒌᓚᐅᕐᑐᑦ ᑭᖑᓂᐊᒍᑦ ᑲᑎᒻᒪᔭᕐᑐᕐᓯᒪᓚᐅᕐᓱᑎᒃ ᕚᑰᕗᒥ ᔪᓚᐃ 
2019ᒥ ᓯᓚᕐᔪᐊᕐᒥᐅᖑᖃᑎᒋᑦ ᑲᑎᒻᒪᓚᐅᕐᓯᒪᖕᒪᑕ ᓄᓕᐊᕐᓂᒃᑯᑦ ᐊᓐᓂᐊᕐᑐᓕᕆᓂᕐᒧᑦ.

ᐊᖓᔮᕐᓇᕐᑐᓕᕆᓂᖅ ᓄᓇᓕᖕᑎᓐᓂ − ᑭᓇᐅᔭᖃᕐᑎᑕᐅᔪᖅ  
ᑲᓇᑕᒥ ᐊᓐᓂᐊᕐᑐᓕᕆᔨᖏᓐᓄᑦ

ᐊᓐᓂᐊᕐᑐᓕᕆᔨᖏᓐᓄᑦ ᐸᐅᒃᑑᑎᒃᑯᑦ ᑭᓇᐅᔭᖃᕐᑎᑕᐅᓚᐅᕐᑐᑦ ᑲᓇᑕᒥ 
ᐊᓐᓂᐊᕐᑐᓕᕆᔨᑯᖏᓐᓄᑦ ᑭᓱᑐᕐᓯᒪᐅᑏᓄᑦ ᐊᒻᒪ ᐊᔪᓕᕐᓯᒪᐅᑏᓄᑦ ᐱᓕᕆᑦᔪᑎ 
ᐊᖓᔮᕐᓇᕐᑐᓕᕆᓂᖅ ᓄᓇᓕᖕᑎᓐᓂ; ᐱᑦᔪᑕᐅᓪᓗᑎᒃ ᐃᓅᓱᒃᑐᑦ ᐊᒻᒪ ᕿᑐᖓᓕᒃᓄᑦ 
ᐊᓐᓂᐊᑦᑕᐃᓕᒪᔪᓕᕆᓂᖅ ᐊᒻᒪ ᖃᓄᐃᖏᑦᓯᐊᓂᖅ.

ᑖᓐᓇ ᐱᓕᕆᔭᐅᔪᖅ ᐊᕐᕌᒍᓄᑦ ᐱᖓᓱᓄᑦ ᐊᐅᓚᓂᖃᕐᓂᐊᕐᑐᖅ ᖃᐅᔨᒋᐊᕐᑕᐅᓗᑎᒃ 
ᖃᓄᑎᒋᒃ ᖃᐅᔨᒪᔭᐅᓂᖓ ᐊᒻᒪ ᐅᑦᔨᔭᐅᓕᖁᓪᓗᒋᑦ ᖃᓄᖅ ᐊᑐᕐᓯᔪᓐᓇᕐᒪᖔᑦ ᐊᒻᒪ 
ᐊᑲᐅᖏᓕᐅᕈᑕᐅᔪᓐᓇᕐᑐᑦ ᐋᖓᔭᕐᓇᕐᑑᖅ ᐃᓱᒪᓕᓗᒍ ᐊᑦᑕᓇᕐᑐᕐᒥᖁᔨᖏᓂᕐᒧᑦ.

ᐊᓐᓂᐊᖃᖏᑦᑐᓕᕆᓂᕐᒧᑦ ᐱᓇᓱᒃᑏᑦ ᑲᑎᖕᖓᑎᒃᓯᓚᐅᕐᑐᑦ ᑲᖏᕐᓯᓂᕐᒥ ᐊᒻᒪ ᐃᖃᓗᒃᑑᓯᐊᕐᒥ 
ᐊᒻᒪ ᐊᓯᖏᓐᓂ ᐃᓄᐃᑦ ᓄᓇᖓᑦᓂ ᑲᑎᖕᖓᑎᒃᓯᖃᑦᑕᓛᕐᒥᔪᑦ. ᓇᒧᓕᒫᖓᔪᒧᑦ ᖃᕆᑕᐅᔭᒃᑯᑦ 
ᖃᐅᔨᓴᕐᑐᖃᓚᐅᕐᒥᔪᖅ 2020 ᐱᒋᐊᖅᑲᒻᒥᐅᑎᓪᓗᒍ.

ᑐᑭᓯᒐᓱᐊᕐᓂᐊᕐᒪᑕ ᐋᖅᑭᑦᓱᑕᐅᓗᑎᒃ ᐃᓄᖕᓅᖓᔪᓂᒃ ᐃᑲᔪᑎᓂᒃ ᑭᓱᐃᑦ ᑭᖑᒻᒪᔭᐅᒻᒪᖔᑕ  
ᐊᒻᒪ ᐱᑕᕐᓯᕐᑕᐅᒋᐊᖃᑲᓂᕐᐸᑕ ᐃᑲᔫᑎᑦ ᓄᓇᓕᖕᓄᑦ ᐊᖓᔮᕐᓇᕐᑐᑦ ᐱᑦᔪᑎᒋᓪᓗᒋᑦ.

ᐃᑲᔪᑏᑦ ᐅᑭᐅᑕᕐᑐᒥ ᑐᓂᐅᖅᑲᕐᑕᐅᓂᐊᕐᑐᑦ ᐊᓐᓂᐊᓯᐅᕐᕕᒋᒍᑦ ᐊᓯᖏᑦᑎᒍᑦᓗ ᐃᑲᔪᓯᓯᒪᔪᑎᒍᑦ ᐊᔭᐅᕐᔪᒥᓗᒋᑦ  
ᐊᒻᒪ ᐱᔪᓐᓇᓂᕐᓴᐅᓕᖁᓪᓗᒋᑦ ᐃᓄᐃᑦ ᓄᓇᓕᖏᑦ ᖃᐅᔨᒪᓂᕐᓴᐅᓗᑎᒃ ᖃᓄᐃᖏᑦᓯᐊᓂᒃᑯᑦᓗ ᐊᖅᑭᔪᓐᓇᖁᓪᓗᒋᑦ  
ᐊᑐᕐᑕᐅᓂᖓᓂᒃ ᐋᖓᔮᕐ ᓇᕐᑐᐃᑦ.  

ᐊᓐᓂᐊᖃᖏᑦᑐᓕᓂᕐᒧᑦ ᐊᑐᐊᒐᓕᐅᕐᓂᖅ − ᖃᓄᐃᖏᑦᓯᐊᖁᔨᓂᕐᒧᑦ

ᑕᑦᕙᓂ ᐊᕐᕌᒍᑦᑎᓐᓂ ᐸᐅᒃᑑᑎᒃᑯᑦ ᐃᖅᑲᓇᐃᔭᕐᑎᑖᓚᐅᕐᒪᑕ ᐊᓐᓂᐊᖃᖏᑦᑐᓕᓂᕐᒧᑦ ᐊᑐᐊᒐᓕᐅᕐᓂᖅ ᐱᑦᔪᑎᒋᑦᓗᒍ 
ᑕᐃᒪᐃᒻᒪᑦ ᐸᐅᒃᑑᑎᒃᑯᑦ ᕿᒥᕐᕈᓯᐊᕈᓇᓂᕐᓴᐅᔪᓐᓇᓕᖅᑯᑦ ᐃᓄᐃᑦ ᐊᕐᓇᐃᑦ ᐊᒻᒪ ᕿᑐᖓᖏᑦᑕ ᐊᑐᕐᐸᑕᖏᓐᓂᒃ 
ᐊᓐᓂᐊᖃᖏᑦᑐᓕᕆᓂᕐᒥ.

ᐸᐅᒃᑑᑎᒃᑯᑦ ᐃᓚᐅᔪᓐᓇᓂᕐᓴᐅᓕᖅᑯᑦ ᑲᓇᑕᒥ ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒻᒪᔨᕋᓚᖑᓲᓂ ᑐᓴᔭᐅᓂᕐᓴᐅᓕᖁᓪᓗᒋᑦ  
ᐃᓄᐃᑦ ᐊᕐᓇᐃᑦ ᐊᒻᒪ ᕿᑐᖓᖏᑦᑕ ᐃᓱᒪᒋᔭᖏᑦ. 

ᑖᓐᓇ ᐃᖅᑲᓇᐃᔭᕐᑎ ᐱᕕᖃᕐᑎᒃᓯᒋᐊᑲᓂᕐᐳᖅᐸᐅᒃᑑᑎᒃᑯᑦ ᐱᕕᖃᓐᓂᕐᓴᐅᓕᕐᒪᑕ ᑐᑭᓯᒐᓱᐊᕐᓂᕐᒥᑦ ᐊᒻᒪ 
ᑐᑭᓯᐅᒪᑦᔪᑕᐅᓕᕐᑎᓪᓗᑎᑦ ᖃᓄᕐᑐᕈᑕᐅᑎᓪᓗᒍ ᓄᕙᓐᓇᕐᔪᐊᖅ.

ᒪᓐᓇᒃᑯᑦ ᐱᓇᓱᒃᑕᐅᔪᑦ ᑲᒪᒋᔭᐅᓗᐊᑕᕐᑐᑎᒃ ᐊᖓᔮᕐᓇᕐᑐᓕᕆᓂᖅ ᐊᒻᒪ ᓇᑦᔨᐊᑦ ᐃᒥᐊᓗᒃᒧᑦ ᐊᓂᐊᓕᕈᑕᐅᓲᖑᓂᖓ 
ᐊᑲᐅᖏᑦᔪᑎ ᐊᒻᒪ ᖃᐅᔨᓴᕆᓪᓗᑎᒃ ᑎᑎᕋᕐᓯᒪᔪᓂᑦᓗ ᓄᐊᑦᓯᓪᓗᑎᒃ ᐊᑲᐅᓕᐅᑎᓂᒃ ᐃᓐᓇᕈᕐᐸᓪᓕᐊᔪᓄᑦ.

ᐊᑯᓃᕐᑐᒥ ᐃᑉᐱᒋᔭᐅᓂᖏᑦ ᐊᖏᕐᓯᒪᔪᐃᑦᓗ ᐃᑉᐱᒋᔭᐅᓂᖏᑦ ᐊᒻᒪ ᐃᑉᐱᒋᔭᐅᓂᖏᑦ ᐃᓄᑐᖃᐃᑦ ᐃᖃᐅᒪᑦᓯᐊᕈᓐᓇᐃᓕᓯᒪᔪᑦ 
ᑕᒪᒃᑯᐊ ᑲᒪᒋᒐᓱᐊᓪᓚᕆᒋᐊᖃᕐᐸᕗᑦ ᐃᓄᐃᑦ ᐃᓄᑐᖃᐃᑦ ᐊᒻᒪ ᐱᒡᒐᕐᑐᕈᑎᓖᑦ ᐊᖏᕐᕋᒥᓂᖏᓐᓇᕈᓐᓇᖁᓪᓗᒋᑦ ᐊᒻᒪ ᓄᓇᒥᖕᓂ 
ᐃᓕᖅᑯᓯᑐᖃᕐᒥᒍᑦ ᑲᒪᒋᔭᐅᓗᑎᒃ.

ᑕᐃᒪᐃᒻᒪᑦ ᐸᐅᒃᑑᑎᒃᑯᑦ ᑐᓂᓯᓯᒪᕗᑦ ᑎᑎᕋᕐᓯᒪᔪᓂᒃ ᑲᓇᐅᑕᐅᑉ ᑲᑎᒻᒪᕕᖓᓄᑦ ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒻᒪᔨᕋᓛᖏᑦᓄᑦ. 
ᐸᐅᒃᑑᑎᒃᑯᑦ ᑐᓂᓯᓯᒪᒋᕗᑦ ᑎᑎᕋᕐᓯᒪᔪᓂᒃ ᐃᑦᑐᑯᕕᒃᒥ ᑲᑎᒻᒪᔨᕋᓚᖏᑦᓄᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᓕᕆᓂᕐᒧᑦ ᐱᑦᔪᑎᒋᓪᓗᒍ 
ᐃᓱᒪᕐᓱᕋᑎᒃ ᐃᕐᓂᔪᓐᓇᐃᓕᑕᕕᓃᑦ ᐅᑦᕙᓗ ᐊᔭᐅᕐᑕᐅᓪᓗᑎᒃ ᐃᓄᐃᑦ ᐊᕐᓇᐃᑦ.

ᐸᐅᒃᑑᑎᒃᑯᓂᖓᕐᑐᑦ ᐃᒃᓯᕙᐅᑕᐅᖃᑕᐅᒋᕗᖅ ᐅᖃᐅᑦᔨᒋᐊᕐᑎᓄᑦ ᑲᑎᒪᔨᕋᓛᓄᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ 
ᖃᓄᐃᖏᑦᓯᐊᕆᐊᖃᖏᓐᓂᖏᑦᓄᑦ ᐱᓇᓱᐊᖃᑎᖃᕐᓱᑎᒃ ᑲᓇᑕᒥ ᓄᓇᖃᖅᑳᕐᓯᒪᔪᑦ ᐃᕐᓂᓱᒃᓰᔩᑦ ᑲᑎᒻᒪᔨᖏᒃ.

ᒐᕙᒪᑐᖃᒃᑯᑦ ᓄᓇᖃᖅᑳᓯᒪᔪᓕᔨᒃᑯᖏᓐᓄᑦ ᐃᓚᒋᔭᐅᑦᓱᑎᒃ ᑕᐱᕇᒃᑯᓂᖓᕐᑐᑦ, ᐊᓪᓚᖓᔪᐃᑦ ᐊᒻᒪ ᐊᓪᓚᐃᑦ ᐊᒻᒪ ᑲᓇᑕᒥ 

ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᑲᑐᑦᔨᖃᑎᒌᖏᑦ ᐊᒻᒪ ᓗ ᐊᓯᖏᑦ.

ᐃᓚᒋᓕᐅᑎᒃᓱᒍ ᐱᓇᓱᓐᓂᑎᓐᓂᒃ ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒻᒪᕋᖑᕕᒃᑎᓐᓂ ᓱᕐᓗ ᑲᓇᑕᒥ ᐃᓄᐃᑦ ᑲᑎᒻᒪᔨᕋᓛᑦ 

ᐊᓐᓂᐊᖃᖏᑦᑐᓕᕆᓂᕐᒧᑦ, ᐃᓄᐃᑦ ᐊᓂᐊᕐᑐᓕᕆᓂᕐᒧᑦ ᐱᓇᓱᒃᑎᖏᑦ, ᐊᒻᒪᓗ ᑲᓇᑕᒥ ᐃᓄᐃᑦ ᐃᒻᒥᓃᑦᑕᐃᓕᕆᓂᕐᒧᑦ 

ᑐᑭᒧᐊᒃᑎᒃᓯᔨᖏᑦ, ᑕᒪᓐᓇ ᖃᓄᐃᖏᑦᓯᐊᕐᑐᓕᕆᓂᖅ ᐱᕕᖃᕐᑎᒃᓯᕗᖅ ᐸᐅᒃᑑᑎᒃᑯᓐᓂᑦ ᐊᓚᒃᑲᐅᒪᑎᒃᓯᔪᓐᓇᓗᑎᒃ ᐃᓄᐃᑦ 

ᐊᕐᓇᐃᑦ ᐊᒻᒪ ᓱᕈᓰᑦ ᑭᖑᒪᔭᖏᓐᓂᒃ ᑐᓴᐅᒪᔭᐅᖃᑦᑕᓂᐊᕐᒪᑕ ᑲᓇᑕᒥ ᐊᓐᓂᐊᕐᑐᕆᑦᔪᑎᑦ ᑲᒪᒋᔭᐅᑎᓪᓗᒋᑦ ᐊᒻᒪ  

ᑲᓇᑕᐅᑉ ᓯᓚᑖᓂ.

ᐊᕐᕋᒍᑕᒫᕐᓯᐅᑦ ᑲᑎᒻᒪᓂᖅ
ᐸᐅᒃᑑᑎᒃᑯᑦ 36ᒋᓕᕐᑕᖓᑦᓂ ᐊᕐᕋᒍᑕᒫᕐᓯᐅᑎᖃᔪᕗᑦ ᕕᕗᐊᕆ 25-26ᒥ, 2020 ᐋᑐᕚᒥ. ᐊᕐᕋᒍᑕᒫᕐᓯᐅᑎᒥ ᑲᑎᓲᖑᕗᑦ 

ᐅᖃᕆᐊᕐᑐᕐᓯᒪᔪᑦ ᐊᒻᒪ ᑲᑎᒻᒪᔩᑦ ᓇᑭᑐᐃᓐᓈᕐᑐᑦ ᑲᓇᑕᒥᑦ ᐅᖃᐅᓯᖃᕐᓱᑎᒃ ᐸᐅᒃᑑᑎᒃᑯᑦ ᐱᓕᕆᓚᐅᕐᑕᖏᓐᓂᒃ ᐊᒻᒪ 

ᑐᑭᒧᐊᒃᑎᒃᓯᓕᕐᓱᑎᒃ ᐱᓕᕆᐊᖑᓂᐊᕐᑐᓂᒃ ᐊᕐᕌᒍᓂᐊᕐᑐᒥ. 

ᐃᖏᕐᕋᑦᔪᑏᑦ ᐊᒻᒪ ᓯᓚᒧᑦ ᐊᑲᐅᓇᕐᓯᒪᖃᑦᑕᖏᒃᑲᓗᐊᕐᑎᓪᓗᒍ ᓇᒥᑐᐃᓐᓇᖅ ᑲᓇᑕᒥ, ᑲᑎᒻᒪᒋᐊᕐᑐᕐᓯᒪᔪᑦ 

ᑲᔪᓯᒃᑲᐃᑦᓯᐊᓚᐅᕆᕗᑦ ᐱᓕᕆᐊᖑᔪᓄᑦ ᐅᓂᒃᑳᓂᒃ, ᓂᕈᐊᕐᑐᓕᕆᓂᖅ, ᐊᖏᕐᑕᐅᓂᖏᑦ ᑭᓇᐅᔭᕐᑑᑎᒥᓃᑦ, ᑲᔪᓯᒃᑲᐃᑦᓱᑎᓪᓗ 

ᐱᖁᔨᕗᖔᕈᑎᓂᒃ ᑐᕌᖓᔪᓂᒃ ᑭᖕᖑᒪᔭᐅᔪᑦ ᐊᒻᒪ ᓯᕗᓪᓕᐅᔭᐅᖁᔭᐅᔪᓂᒃ ᐃᓄᐃᑦ ᐊᕐᓇᖏᓐᓄᑦ ᓇᑭᑐᐃᓐᓈᕐᑐᓄᑦ ᑲᓇᑕᒥ.

ᐸᐅᒃᑑᑎᒃᑯᑦ ᐊᑲᕐᕆᓈᓚᐅᖅᑯᑦ ᒐᕙᒪᑐᖃᒃᑯᓐᓂ ᒥᓂᔅᑕᐅᔪᑦ ᐅᐸᒍᑎᓯᒪᔪᓐᓇᓚᐅᕐᒪᑕ ᐊᕐᕋᒍᑕᒫᕐᓯᐅᑎᒧᑦ. ᐱᒪᕆᐅᔪᖅ 

ᐅᑭᐅᕐᑕᕐᑐᒥ ᐊᕐᓇᓄᑦ ᕿᒫᕕᒃᑖᕆᐊᖃᓐᓂᖏᑦ ᐅᖃᓕᒪᐅᑕᐅᓚᐅᖅᑯᑦ ᒥᓂᔅᑕᓄᑦ ᐃᓚᒋᔭᐅᑦᓱᑎᒃ ᐅᐱᓐᓇᕐᑐᖅ ᑖᓐ ᕙᓐᑎᐅ, 

ᐅᑭᐅᕐᑕᕐᑐᓕᕆᓂᕐᒧᑦ ᒥᓂᔅᑕ; ᐅᐱᓐᓇᕐᑐᖅ ᒫᒃ ᒥᓗ; ᒥᓂᔅᑕ ᓄᓇᖃᖅᑳᕐᓯᒪᔪᓄᑦ ᐱᓕᕆᔨᖏᑦᓄᑦ, ᐅᐱᓐᓇᕐᑐᖅ ᑲᑐᕆᓐ 

ᒥᒃᑭᐊᓐᓇᓐ; ᒥᓂᔅᑕ ᓱᓇᒃᑯᑎᓕᕆᓂᕐᒧᖓᔪᓂᒃ ᐊᒻᒪ ᓄᓇᓕᖕᓄᑦ, ᐊᒻᒪ ᑲᑎᒻᒪᕕᒃᔪᐊᕐᒥ ᑲᑎᒻᒪᔨ ᒍᑎ ᕼᑦᔅᓯᓐᔅ. ᐃᑲᔪᑎᕐᓗᐊᑕᖓ 

ᒥᓂᔅᑕᐅᑉ ᐊᕐᓇᓄᑦ ᐊᒻᒪ ᓇᓕᒨᒌᒃᑎᒃᓯᓕᕆᓂᕐᒧᑦ. ᐃᓗᓐᓇᑎᒃ ᐃᑲᔪᕐᑐᐃᓂᕋᓚᐅᕐᑐᑦ ᐊᒻᒪ ᐱᓇᓱᐊᖃᑎᖃᕈᒪᑦᓱᑎᒃ 

ᐸᐅᒃᑑᑎᒃᑯᓐᓂᒃ ᐊᒻᒪ ᐊᕐᓇᓂᒃ.

ᐊᕐᕋᒍᑕᒫᕐᓯᐅᑎᒥ ᑲᑎᒻᒪᔩᑦ ᐊᓚᒃᑲᐃᓚᐅᕐᑐᑦ ᑐᒃᓯᕋᐅᑎᓂᒃ $20ᒥᓕᔭᓐᑖᓚᓄᑦ ᐃᓄᐃᑦ ᓄᓇᖏᓐᓂ ᓴᖅᑭᕐᑕᐅᔪᑎᐅᔪᒪᔪᓄᑦ 

ᐊᒻᒪ ᐃᖏᕐᕋᑦᔪᑎᒃᓴᐅᒐᔭᕐᑐᓄᑦ ᑭᒫᕖᒃᑕᕋᕈᒪᐅᑎᓄᑦ ᑕᒪᓐᓇ ᐃᓚᒋᑎᖁᔭᐅᔪᒐᓗᐊᖅ ᒐᕙᒪᑐᖃᒃᑯᑦ ᐊᖅᑮᓕᕐᒥᑉᐸᑕ 

ᑮᓇᐅᔭᕐᑐᑎᒃᓴᒥᓐᓂᑦ. ᑭᒫᕕᒃᓴᐃᑦ ᐊᓚᒃᑲᕐᑕᐅᖁᔭᐅᓂᖏᑦ ᐊᒥᓱᐊᕐᑎᕐᑐᑎᒃ ᒪᐅᖓᑐᐃᓐᓇᕐᓯᒪᖃᑦᑕᕐᓯᒪᖕᒪᑕ ᒐᕙᒪᒃᑯᓐᓄᑦ 

ᑐᓵᔭᐅᓪᓗᐊᕋᓗᒐᓂ ᑭᓯᐊᓂᓕ ᑲᑎᒻᒪᔭᕐᑐᕐᓯᒪᔪᑦ ᐅᑲᐅᑦᔭᐅᓚᖅᑯᑦ ᒥᓂᔅᑕᐃᒎᖅ ᐱᓇᓱᐊᖃᑎᒌᔪᒪᕗᑦ ᑲᔪᓯᖁᓪᓗᒍ ᐃᓄᐃᑦ 

ᓄᓇᓕᖏᓐᓂ ᐊᓚᒃᑲᐃᔪᖃᕈᓐᓇᖁᓪᓗᒍ ᑕᒪᒃᑯᓂᖓ ᐃᓅᓯᕐᒧᑦ ᐊᑑᑎᖃᒻᒪᕆᑦᑐᓂᒃ.

ᐊᓯᖏᑦᑕᐅᖅ ᐅᖃᓕᒪᒋᐊᕐᑐᕐᓯᒪᓚᐅᕆᕗᑦ. ᓄᓇᕗᑉ ᒪᓕᒐᓕᐅᕐᑎᖓ ᒧᒥᓛᖅ ᖃᖅᑲᖅ ᐅᖃᐅᓯᖃᓚᐅᕐᑐᖅ ᐃᓕᒃᐸᓪᓕᐊᓂᕐᒥᓂᒃ 
ᒪᓕᒐᓕᐅᕐᑎᐅᓂᕐᒥᒃ ᐊᒻᒪ ᖃᓄᖅ ᒐᕙᒪᓕᕆᓂᖅ ᐊᐅᓚᓲᖑᒻᒪᖔᖅ ᐋᑐᕚᒥ. ᓇᓗᓇᐃᕐᓯᓚᐅᕐᑐᖅ ᓯᕗᓪᓕᐅᑎᓂᐊᕐᑕᒥᓂᒃ ᓱᕐᓗ 
ᑭᓇᒃᑯᓕᒫᑦ ᐱᔪᓐᓇᐅᑎᖏᓐᓂᒃ, ᐃᓄᐃᑦ ᐃᒡᓗᑭᑦᓴᕐᓂᖏᓐᓂᒃ, ᐊᒻᒪᓗ ᒐᕙᒪᑐᖃᒃᑯᑦ ᑲᔪᓯᒃᑲᐃᑎᒐᓱᐊᕐᓗᒋ ᐊᑐᓕᕐᑎᒃᓯᓂᕐᒥᒃ 
ᐊᑐᓕᕐᑕᐅᖁᔭᐅᓯᒪᔪᓂᒃ ᑭᓪᓕᓯᓂᐊᕐᑐᖃᓚᐅᕐᑎᓪᓗᒍ ᑭᖑᕐᑕᐅᓯᒪᔪᑦ ᐊᒻᒪ ᑐᕿᑕᐅᓯᒪᔪᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ’ 
 ᐊᒻᒪ ᓂᕕᐊᕐᓯᐊᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐊᖏᔪᑳᖓ ᓇᑖᓐ ᐅᐱᐊᑦ ᑐᓐᖓᓱᒃᑎᑕᐅᓚᐅᕆᕗᖅ ᐅᐸᖑᑎᓯᒪᐃᓐᓇᓲᖑᒻᒪᑦ ᐊᕐᕌᒍᒫᕐᓯᐅᑎᒧᑦ. ᓇᑖᓐ 
ᐅᖃᐅᓯᖃᓚᐅᕐᑐᖅ ᑖᒃᑯᐊ ᒪᕐᕉᒃ ᑎᒥᐅᔪᒃ ᐱᓇᓱᐊᖃᑎᒌᑦᓯᐊᕐᒪᑕ ᐊᒻᒪ ᐊᑦᔨᒌᐸᓗᒃᑐᓂᒃ ᐱᑦᔪᑎᖃᕋᒥᒃ. ᐅᖃᐅᓯᖃᓚᐅᕐᒥᔪᖅ 
ᐃᓄᐃᑦᐊᓐᓂᐊᖃᖏᑦᑐᓕᕆᓂᕐᒧᑦ ᖃᐅᔨᓴᕐᓂᖅ ᐱᒋᐊᓛᕐᒪᑦ 2021ᒥ ᑐᑭᓯᕚᓪᓕᕈᑕᐅᓂᐊᕐᒪᑦ ᐊᓐᓂᐊᖃᖏᑦᑐᓕᕆᓂᕐᒧᑦ 
ᑖᒃᑯᓇᓂ ᐱᖓᓲᔪᓂᒃ ᐊᕕᒃᓯᒪᐅᕐᕕᓂ.

ᓇᑖᓐ ᐅᖃᓚᐅᕐᑐᖅ ᑕᐱᕇᑦᑯᑦᒎᖅ ᐊᑐᕐᑎᒃᓯᓂᐊᓕᕐᒪᑕ ᐋᖅᑭᒋᐊᕐᑕᐅᓯᒪᔪᒥᒃ ᐃᓄᒃᑐᑦ ᑎᑎᕋᕐᓂᕐᒥᒃ ᐅᖃᓕᒫᒐᓕᐅᓕᕋᐃᒍᑎᒃ. 
ᑕᕆᕇᒃᑯᑦ ᒐᕙᒪᑐᖃᒃᑯᓐᓄᑦ ᑭᓇᐅᔭᖃᑎᑕᐅᓯᒪᖕᒥᔪᑦ ᐊᖑᓇᓱᒃᓂᕐᒧᑦ ᐃᑲᔪᑎᒃᓴᒫᓂᒃ ᐊᒻᒪ ᐳᕙᓪᓗᓕᕆᓪᓗᑎᒃ 
ᐊᑑᑎᖃᕐᓂᐊᕐᑐᓂᒃ ᐊᕕᒃᑐᕐᓯᒪᐅᕐᕕᓐᓂ ᐊᒻᒪ ᑲᓇᑕᓕᒫᒥ. ᑕᐱᕇᒃᑯᑦ ᐱᓇᓱᐊᖃᑎᖃᕐᓯᒪᖕᒥᔪᑦ ᐃᒻᒥᓃᑦᑕᐃᓕᓂᕆᓂᕐᒧᑦ 

ᑲᓇᑕᓕᒫᒥ ᑐᑭᒧᐊᔪᑎᐅᓂᐊᕐᑐᓂᒃ.

ᓂᕈᐊᕐᑕᐅᓂᖏᑦ ᑲᑎᒻᒪᔩᑦ
ᑲᑎᒻᒪᓂᕐᒥ ᐊᕐᕋᒍᑕᒫᕐᓯᐅᓕᕋᐃᒻᒪᑕ ᓂᕈᐊᓲᖑᕗᑦ ᑲᑎᒻᒪᔨᒃᓴᓂᒃ ᓯᕗᓕᕐᑎᐅᓂᐊᕐᑐᓂᒃ ᐊᒻᒪ ᐅᔨᕐᓱᕐᑎᐅᓂᐊᕐᑐᓂᒃ 
ᐸᐅᒃᑑᑎᒃᑯᓐᓂ. ᑲᑎᒻᒪᔨᖃᐅᖅᑐᑦ 14ᖑᔪᓂᒃ ᐃᓄᐃᑦ ᓄᓇᖓᑦᓃᖔᕐᑐᓂᒃ ᐃᓚᐅᒋᑦᓗᑎᒃ ᖃᓪᓗᓈᓂᖓᕐᑐᑦ ᐊᒻᒪ 
ᐃᓅᓱᒃᑐᖃᐅᓱᑎᓪᓗ.

ᐃᓗᓐᓇᑎᒃ ᑲᑎᒻᒪᔩᑦ ᖃᑎᒪᕕᐅᕕᖃᓲᑦ ᐊᕐᕌᒎᓂᒃ ᒪᕐᕉᓐᓂᒃ. ᐊᑕᐅᓯᒃᑰᖏᑦᑐᖅ ᓂᕈᐊᕐᑕᐅᓲᑦ ᐱᔭᒃᓴᐃᑦ 
ᑲᔪᓯᐅᒪᑦᓯᐊᖏᓐᓇᖁᓪᓗᒋᑦ ᐊᒻᒪ ᐱᔪᓐᓇᓂᓕᕇᖑᖁᓪᓗᒋᑦ ᐊᒻᒪ ᐱᓇᓱᒃᓯᒪᐅᕐᑐᖃᖁᓪᓗᒍ ᑲᑎᒻᒪᔨᓂ. ᐊᕐᕌᒍᓐᓄᒃ ᒪᕐᕉᓐᓄᒃ 
ᑲᑎᒻᒪᔨᐅᓂᐊᓕᕐᓱᑎᒃ ᓂᕈᐊᕐᑕᐅᓚᐅᕐᑐᑦ ᐅᑯᐊ:

2019-2020ᒥ ᐱᖁᔨᕗᖔᕈᑎᒥᓃᑦ
ᐊᕐᕌᒍᑕᒫᕐᓯᐅᑎᖃᓕᖃᐃᒻᒪᑕ ᐱᒻᒪᕆᐅᓂᕐᐸᐅᖃᑕᐅᓱᖅ ᑲᑎᒻᒪᔩᑦ ᐱᖁᔨᕗᖔᓕᐅᓲᖑᒻᒪᑕ ᐸᐅᒃᑑᑎᒃᑯᓐᓄᑦ 
ᑐᑭᒧᐊᑦᔪᑎᐅᕐᑐᓂᒃ ᐊᕌᒎᓂᐊᕐᑐᒧᑦ. ᐱᖁᔨᕗᖓᓕᐅᕈᑕᐅᓚᐅᕐᑐᑦ ᐅᑯᐊ: 

2020 ᐊᕐᕌᒍᑕᒫᕐᓯᐅᑦ – 01 ᐃᓄᐃᑦ ᐃᓕᒪᓇᓵᕐᕕᐅᖁᓇᒋᑦ ᐊᒻᒪ ᐃᓱᒫᓗᒃᑎᒃᓯᕕᐅᖏᑦᓗᑎᒃ

2020 ᐊᕐᕌᒍᑕᒫᕐᓯᐅᑦ – 02 ᐃᓄᐃᑦ ᐊᕐᓇᐃᑦ ᐊᒻᒪ ᐃᓅᓱᒃᑐᑦ ᐱᓕᒻᒪᒃᓴᐅᑎᓴᖃᖁᓪᓗᒋᑦ

2020 ᐊᕐᕌᒍᑕᒫᕐᓯᐅᑦ – 03 ᓄᓇᓕᖕᓂ ᐃᕐᓂᓱᒃᓯᖃᑕᖁᔨᓂᖅ

2020 ᐊᕐᕌᒍᑕᒫᕐᓯᐅᑦ – 04 ᓅᑖᑦ ᓱᐴᕐᑐᒐᐃᑦ ᐃᓄᐃᑦ ᓄᓇᖓᑦᓂ ᐊᒻᒪ ᖃᓪᓗᓈᓂ

2020 ᐊᕐᕌᒍᑕᒫᕐᓯᐅᑦ – 05 ᐃᓄᐃᑦ ᐱᓇᓲᑎᒃᓴᖏᑦ ᐊᕿᑦᑕᐅᕙᓕᐊᓂᖓ

2020 ᐊᕐᕌᒍᑕᒫᕐᓯᐅᑦ – 06 �ᐋᖅᑭᒋᐊᕐᑕᐅᖁᓪᓗᒋᑦ ᑐᑭᒧᐊᑦᔪᑎᐅᓲᑦ ᐊᒻᒪ ᐃᑲᔪᑎᐅᓲᑦ ᐃᓄᐃᑦ  
ᐊᕐᓇᓄᑦ ᐊᒻᒪ ᓂᕕᐊᕐᓯᐊᓄᑦ ᖃᓪᓗᓈᓂ ᑲᓇᑕᒥ

2020 ᐊᕐᕌᒍᑕᒫᕐᓯᐅᑦ – 07 �ᑭᖕᖑᕐᑕᐅᓯᒪᔪᑦ ᐊᒻᒪ ᑐᖁᑕᐅᓯᒪᔪᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪ  
ᓂᕕᐊᕐᓯᐊᑦ ᑲᓇᑕᓕᒫᒥ ᖃᓄᕐᑐᕈᑕᐅᓂᐊᕐᑐᑦ ᐸᕐᓇᑕᐅᓂᖏᑦ

•	 ᓈᓐᓯ ᒪᐃᒃ − ᕿᑭᕐᑕᓂ ᓂᒋᐊᓂᑦ

•	 ᐳᕆᐊᓐᑕ ᐃᐳ − ᓄᓇᕕᒃ ᑕᓯᐅᔭᕐᔪᐊᒥᑦ

•	 ᐋᓐ ᑰᓕ − ᕿᑭᕐᑕᓂ ᐅᐊᓐᓈᓂ

•	 ᕇᐱᑲ ᑯᑦᓗ − ᑭᕙᓪᓕᖅ

•	 ᓗᐊᕋ ᓲᑦᓯᐅ − ᐃᖃᓗᖕᓂᑦ

•	 ᐊᓖᓴ ᑳᐸᓐᑐ − ᐃᓅᓱᒃᑐᖅ

•	 ᐊᓃᑕ ᐴᑭᐊᖅ − ᐅᐊᓕᓂᕐᒥᑦ

•	 ᒫᑕ ᕕᓕᕈᑎ −ᖃᓪᓗᓈᓂᑦ

•	 ᒪᓚᐃᔭ ᔨᐅ −ᖃᓗᓈᓂᑦ

ᑭᓇᐅᔭᖃᕐᑎᒃᓯᔩᑦ 
ᐸᐅᒃᑑᑎᒃᑯᑦ ᐊᑦᔨᒌᖏᑦᑐᓄᑦ ᑭᓇᐅᔭᖃᕐᑎᑕᐅᓲᖑᕗᑦ ᑎᒥᐅᔪᖅ ᑲᔪᓯᐅᒪᐃᓐᓇᖁᓪᓗᒍ ᐊᒻᒪ ᐊᐅᓚᑦᓯᑦᔪᑎᒃᓴᖏᓐᓂᒃ 

ᐱᓇᓱᐊᕐᑕᐅᔪᓂᒃ ᐊᒻᒪ ᐱᓕᕆᐊᖏᓐᓂᒃ. 

2019-2020ᒥ ᑭᓇᐅᔭᖃᕐᑎᒃᓯᔩᑦ ᑲᔪᓯᐅᒪᐃᓐᓇᕐᑎᒃᓯᓚᐅᖅᑯᑦ ᐸᐅᒃᑑᑎᒃᑯᓐᓂᑦ ᐱᓇᓱᐊᒐᖃᕐᑎᓪᓗᒋᑦ ᐊᑦᔨᒌᖏᑦᑐᓂᒃ 

ᐊᑐᐊᒐᓕᐅᕐᓂᓕᕆᓂᕐᒨᖓᔪᓂᒃ ᐊᒻᒪ ᐱᓕᕆᔭᐅᔪᓄᑦ ᑭᒡᒐᑐᕐᓱᒋᑦ ᐃᓄᐃᑦ ᐊᕐᓇᐃᑦ. ᖁᔭᓕᕙᕗᑦ ᐱᓇᓱᐊᖃᑎᒋᓲᕗᑦ 

ᓄᓇᓕᖕᒥᐅᑦ ᐊᒻᒪ ᐊᓯᖏᑦ ᐃᓄᖕᓄᑦ ᐊᒻᒪ ᐊᕐᓇᓄᑦ ᑎᒥᐅᔪᑦ, ᓯᓚᑦᑐᓴᕐᕕᐅᔪᑦ ᐊᒻᒪ ᐊᓯᖏ ᐱᓕᕆᔨᒻᒪᕆᐅᔪᑦ.

ᐸᐅᒃᑑᑎᒃᑯᑦ ᑲᑎᒻᒪᔨᖏᑦ ᖁᔭᓕᕗᑦ ᑭᓇᐅᔭᖃᕐᑎᒃᓯᓲᓂᒃ ᐃᑲᔪᕐᓯᕚᓕᕐᓯᒪᓚᐅᕐᒪᑕ ᐊᒻᒪ ᑐᓂᓯᔪᓐᓇᓚᐅᕐᒪᑕ 2019-2020ᒥ 

ᐊᒻᒪᓗ ᓂᕆᐅᓐᓇᕋᓗᐊᕐᐳᖅ ᓯᕗᓂᒃᓴᑎᓐᓂ ᐱᓇᓱᐊᖃᑎᒋᖃᑦᑕᕐᓂᐊᕋᑦᑎᒍ.

•	 ᒪᓕᒐᓕᕆᓂᕐᒧᑦ ᑲᑐᑦᔨᖃᑎᒌᖏᑦ ᓄᓇᕘᒥ

•	 ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ

•	 ᑲᓇᑕᒥ ᑲᒡᒍᑎᓕᕆᓂᕐᒧᑦ ᑲᑐᑦᔨᖃᑎᒌᖏᑦ

•	 ᑲᓇᑕᐅᑉ ᐅᑭᐅᕐᑕᑐᖓᓂ ᑭᓇᐅᔭᓕᐅᕐᐸᓪᓕᐊᓂᕐᒧᑦ ᑲᒪᔩᑦ ᒐᕙᒪᑐᖃᒃᑯᓂ

•	 ᒐᕙᒪᑐᖃᒃᑯᑦ ᐊᒻᒪ ᓄᓇᖃᖅᑳᕐᓯᒪᔪᑦ ᐱᓇᓱᐊᖃᑎᖏᑦᑐᑦ ᐊᒻᒪ ᐅᑭᐅᕐᑕᒥᐅᑕᓕᕆᔨᒃᑯᖏᑦ

•	 ᒐᕙᒪᑐᖃᒃᑯᑦ ᐃᖅᑲᓇᐃᔭᕐᑐᓕᕆᔨᒃᑯᖏᑦ ᐊᒻᒪ ᐃᓅᓯᓕᕆᔨᒃᑯᖏᑦ

•	 ᑎᐅᕼᐊᐅᓯ ᓯᓚᑦᑐᓴᕐᕕᒃ

•	 ᒐᕙᒪᑐᖃᒃᑯᑦ ᐊᓐᓂᐊᕐᑕᐃᓕᒪᔪᓕᕆᔨᒃᑯᖏᑦ

•	 ᒐᕙᒪᑐᖃᒃᑯᑦ ᓄᓇᖃᖅᑳᓯᒪᔪᓕᕆᔨᒃᑯᖏᑦ

•	 ᐃᓄᐃᑦ ᑕᐱᕇᑦ ᑲᓇᑕᒥ

•	 ᒐᕙᒪᑐᖃᒃᑯᑦ ᑭᓇᒃᑯᓕᒫᓂᒃ ᐊᓐᓂᐊᓯᐅᕐᑎᓕᕆᔨᒃᑯᖏ

•	 ᒐᕙᒪᑐᖃᒃᑯᑦ ᐊᑦᑕᓇᕐᑐᒥᑦᑕᐃᓕᕆᔨᒃᑯᖏᑦ

•	 ᒐᕙᒪᑐᖃᒃᑯᑦ ᐊᕐᓇᓂᒃ ᐊᒻᒪ ᓇᓕᒧᒌᒃᑎᒃᓯᒋᐊᖃᓐᓂᕐᒧᑦ

•	 ᓯᓚᑐᓴᕐᕕᒃᔪᐊᖓ ᓯᑳᑦᓱᐊᓐ

•	 ᑭᓇᐅᔭᕐᑑᑎᒥᓃᑦ ᐅᓂᒃᑳᑦ

ᖁᕕᐊᓲᑎᐅᒪᕆᓲᖅ ᐊᕐᕌᒍᑕᒫᕐᓯᐅᑎᒥ

ᐅᐱᒋᔭᐅᓂᖓ ᐃᓅᑉ ᐊᕐᓇᐅᑉ

ᐃᑲᔪᕐᓯᕐᕙᓪᓕᕐᓯᒪᔪᑉ ᓄᓇᒥᓂ ᐊᒻᒪ  
ᐃᓄᐃᑦᐊᕐᓇᖏᓐᓄᑦ. ᐊᒥᓲᓚᐅᕐᐳᑦ

ᐃᓕᓴᕆᔭᐅᖁᔭᐅᓗᒐᓗᐊᑦ ᐃᓄᐃᑦ

ᓄᓇᖓᑦᓂ. ᕼᐋᓇ ᑐᒃᑐ ᑯᑦᔪᐊᕐᒥᐅᖅ

ᓇᓗᓇᐃᕐᑕᐅᓚᐅᕐᑐᖅ ᐃᓕᓴᕆᔭᐅᑦᓱᓂ.

ᕼᐋᓇ ᑐᒃᑐ

ᐃᓄᒃ ᐊᕐᓇᖅ ᐱᒃᑯᓇᕐᑐᖅ
ᖃᕆᓴᐅᔭᒃᑯᑦ  

ᒪᑉᐱᕐᓗᒍ  
pauktuutit.ca  

ᑕᑕᑎᕐᓗᒍ  

ᐃᓕᑕᕆᔭᐅᑦ- 

ᔪᑎᓕᐅᕈᒪᒍᕕᑦ  

ᐱᒃᑯᓇᕐᑐᒥᒃ  

ᐃᓄᒃᒥᒃ  

ᐊᕐᓇᒥᒃ!

ᖁᑦᔪᐊᕐᒥᐅᖅ ᕼᐋᓇ ᑐᒃᑐ 

ᐸᐅᒃᑑᑎᒃᑯᓐᓄᑦ ᐃᓕᓴᕆᔭᐅᓚᐅᕐᑐᖅ 

ᐃᓄᒃ ᐊᕐᓇᖅ 2019ᒥ. ᐊᐅᔭᖓᓂ 

2019ᒥ ᐱᓲᓂᓕᐅᓗᐊᕌᓗᒃᖏᒃᑲᓗᐊᕋᒥ 

ᕼᐋᓇ ᐃᑳᕐᓯᓚᐅᕐᑐᖅ ᑲᓇᑕᒥᒃ 

ᐅᑦᔨᕆᔭᐅᓂᕐᓴᐅᖁᓪᓗᒍ 

ᐊᒥᓱᑦ ᐃᒻᒥᓃᖃᑦᑕᕐᓂᖏᑦ ᓄᓇᕕᒃᒥ.

ᐱᓲᑎᑰᕆᐊᓯᓚᐅᕐᑐᖅ ᕕᒃᑐᐊᕆᔭᒥ 

ᑎᓴᒪᐅᔪᕐᑐᑦ ᐱᓇᓱᐊᕈᓰᑦ ᓈᒻᒪᑕ 

ᑎᑭᐅᑎᓚᐅᕐᑐᖅ ᒪᑐᕆᐊᒧᑦ ᑕᐃᑲᓂ 

ᐃᓕᓐᓂᐊᕋᒥ ᑖᓵ ᓯᓚᑦᑐᓴᕐᕕᖓᓂ. ᕼᐋᓇᐅᑉ 

ᖁᑦᕙᕚᓪᓕᕐᑎᒃᓱᓂ ᐃᖏᕐᕋᓂᕆᓚᐅᕐᑕᖓ 

ᓄᐊᑦᓯᑦᔪᑕᐅᓚᐅᕆᕗᖅ $10,000ᓂᒃ 

ᓄᓇᒥᓂ ᑎᒥᐅᔪᒧᑦ ᐃᑲᔫᑎᐅᓂᐊᕐᓱᑎᒃ.

ᓄᑖᖅ ᐃᓕᓴᕆᔭᐅᑦᔪᑎᓴᖅ
ᓄᑖᖅ ᐱᒋᐊᕐᑎᑕᐅᓕᕐᒥᔪᖅ ᐃᓕᓴᕆᔭᐅᑦᔪᑎ 
ᐃᓕᓴᕐᓯᑦᔪᑎᐅᓪᓗᓂ ᐃᓅᓱᒃᓂᕐᓴᐅᔪᒥᒃ 
ᐃᓄᒃᒥᒃ ᐊᕐᓇᒥᒃ (ᐊᕐᕌᒍᓕᒃ 16ᓂᒃ 35ᒧᑦ) 
ᐊᓯᒥᓄᑦ ᐱᒃᑯᒋᔭᐅᔪᖅ ᐃᒫᒃ ᑲᔪᓯᐅᒪᐃᓐᓇᕐᓂᖓᓄᑦ, 
ᓯᕗᓕᕐᑎᐅᓂᖓᓄᑦ ᐅᑦᕙᓗ ᓄᓇᓕᖏᒥᓂ ᐱᓇᓱᒃᓂᖓᓄᑦ. 
ᐃᓕᓴᕆᔭᐅᑦᔪᑎᑖᑐᖅ ᐱᓕᐅᓯᐊᕐᓂᐊᕐᑐᖅ ᐊᒻᒪ 
ᐅᓂᒃᑲᐅᓯᐅᓗᓂ ᐊᕐᕌᒍᑕᒫᕐᓯᐅᑎᒥ ᐅᓂᒃᑳᓂ. 

http://www.pauktuutit.ca


ᑮᓇᐅᔭᕐᑐᑎᒥᓃᑦ  
ᐅᓂᒃᑳᑦ

ᑭᓇᐅᔭᐃᑦ − ᓇᑭᑦ ᐱᔭᐅᕙᒃᐸᑦ ᑭᓇᐅᔭᐃᑦ

ᑭᓇᐅᔭᕐᑑᑏᑦ −ᖃᓄᖅ ᐊᑐᕐᑕᐅᓲᕙᑦ

ᑲᑎᖓᑎᑕᐅᔪᑦ ᐊᑐᕐᑕᐅᒐᔪᖏᑦᑐᑦ ᐱᓕᕆᑦᔪᑏᑦ

1. �ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓕᕆᔩᑦ

2. �ᐊᓯᖏᓐᓂᑦ

3. �ᐱᓕᕆᑦᔪᑎᐅᑲᐃᓐᓇᕐᑐᓄᑦ ᐊᑑᑎᓖᑦ

1. ᐊᓂᕐᑎᕆᑕᐃᓕᓂᕐᒧᑦ ᐊᒻᒪ ᐱᑲᒻᒪᒃᑕᐅᑕᐃᓕᓂᕐᒧᑦ

4. ᐊᑐᐊᒐᓕᐅᕐᓂᖅ ᐊᒻᒪ ᖃᐅᔨᓴᕐᓂᕐᒧᑦ

3. �ᐃᓅᓯᓕᕆᓂᕐᒧᑦ ᒪᑭᑕᒪᑦᔪᑎᓕᐅᕋᓱᐊᕐᓂᖅ ᐱᓕᕆᑦᔪᑏᑦ

5. �ᐊᓯᖏᓐᓄᑦ

$386,972

$886,663

$906,191

$767,176

$308,161 9%

28%

24%

12%

27%

1. �ᐊᐅᓚᒃᓯᔩᑦ ᑭᓇᐅᔭᒃᓴᐅᑎᖏᑦ /  ᐊᑐᕐᑐᐊᕈᑏᑦ / 
ᐊᓚᒃᕕᒧᑦ ᐊᑑᑏᑦ / ᓱᓇᒃᑯᑎᓂᒃ ᐊᑐᕐᑐᐊᕈᑏᑦ

2. ᐊᑐᐊᒐᓕᐅᕐᓂᕐᒧᑦ ᐊᒻᒪ ᐱᓕᕆᑦᔪᑎᓂᒃ ᐊᖀᑦᓲᑏᑦ

4. ᐊᓯᑦᔨᕐᑕᐅᕙᓪᓕᐊᓂᖏᓐᓄᑦ ᓱᓇᒃᑯᑏᑦ

3. ᑲᑎᒻᒪᓂᕐᒧᑦ / ᐊᕐᕌᒍᑕᒫᕐᓯᐅᑎᒧᑦ

5. ᐊᑐᕐᑕᐅᒐᔪᖏᑦᑐᑦ ᐱᓕᕆᑦᔪᑏᑦ

$282,467

$3,255,163 

$220,778

$17,779

$497,403 12%

5%

0%

7%

76%

$3,255,163

$39,964

$488,024 13%

1%

86%

2. �ᐊᓐᓂᐊᖃᖏᑦᑐᓕᕆᓂᕐᒧᑦ ᐊᑐᐊᒐᓕᕆᓂᖅ  
ᐊᒻᒪ ᐱᓕᕆᑦᔪᑎᓄᑦ

ᐊᑐᕐᑕᐅᒐᔪᖏᑦᑐᑦ ᐱᓕᕆᑦᔪᑏᑦ

ᒫᑦᓯ 31, 2020 ᐃᓱᐊᓂ ᐊᒻᒪ ᓯᕗᓂᐊᒍᑦᓕ 
ᐊᑐᕐᑕᒥᓃᑦ ᕿᓪᓕᓯᐅᑎᒋᓗᒋᑦ

ᑮᓇᐅᔭᕐᑐᑎᒥᓃᑦ  
ᐅᓂᒃᑳᑦ

